
Қадрли газетхон!
“Жанубий Қозоғистон” рўзномаси-

га обунанинг йил бўйи давом этиши-
ни маълум қиламиз. 

Ҳиммат кўрсатаман, деганлар 
нафақадорлар, ногиронлар, кам 
таъминланган оилаларни газетага 
обуна қилишда ҳомийлик қилишлари 
мумкин.

Ягона мақсадимиз – газетанинг 

ададини ошириб, кейинги авлодга 
ёруғ юз билан етказиш. Бунинг 
учун миллий ғурури юксак инсон-
лар сафини кенгайтириш лозим. 
Ана шу эзгу мақсад йўлида барча-
миз бир тан, бир жон бўлиб, аҳил-
ликда бирлашсак, нур устига аъ-
ло нур бўларди. Токи тарих, ма-
даният, маърифатни улуғлаган 
халқимизнинг зиёга чанқоқлиги 
барчага ибрат бўлсин.

Вилоят ижтимоий-сиёсий газетаси

2024 йил 25 январь, пайшанба, №10 (3356).

 � Обуна–2024

НАШР КЎРСАТКИЧИ: 
65466

6 ойга обуна 
баҳоси:

«Қазпошта» ҲЖ орқали – 
Туркистон вилояти 

бўйича – 3415,50 тенге;
Шимкент шаҳри 

бўйича – 
3095,15 тенге.

ОРОЛ МУАММОСИ 
ПРЕЗИДЕНТ НАЗОРАТИДА
ҚР ПРЕЗИДЕНТИ ОРОЛНИ ҚУТҚАРИШ ХАЛҚАРО

 ЖАМҒАРМАСИ ИЖРОИЯ ҚЎМИТАСИ РАИСИ 
АСХАТ ЎРАЗБАЙНИ ҚАБУЛ ҚИЛДИ

Учрашувда Давлат раҳбарига Жамғарма фаолия-
ти ва унинг яқин йиллардаги, яъни Қозоғистоннинг 
ташкилотга раислиги давридаги вазифалари ҳақида 
маълумот берилди. 

Таъкидлаш жоиз, ушбу ташкилот Орол денгизини қутқариш 
ва минтақанинг экологик ҳолатини яхшилашга, шунингдек, 
умумий ижтимоий ва экологик муаммоларни ҳал қилишга 
қаратилган давлатлараро қўшма экологик, илмий-амалий 
дастур ва лойиҳаларни амалга ошириш билан шуғулланади.

Шунингдек, Давлат раҳбари минтақадаги барча давлат-
ларнинг ирригация, гидроэнергетика ва экология соҳаларида-
ги манфаатларини инобатга олган ҳолда Марказий Осиё сув-
энергетика захираларидан самарали фойдаланиш бўйича 
узоқ муддатли ва барқарор минтақавий ҳамкорлик дастагини 
яратишни таклиф қилди.

               Аkorda.kz.

ҚР Президенти Қасим-Жўмарт Тўқаев 
раислигида Ички ишлар вазирлигининг 
кенгайтирилган ҳайъат йиғилиши ўтди.

Давлат раҳбари мамлакатда “Қонун ва тартиб” 
тамойилини қарор топтиришда ички ишлар идо-
ралари алоҳида ўрин тутишини таъкидлади.

– Жиноятчиликка қарши кураш, жамоат тар-
тибини сақлаш жуда муҳим вазифадир. Бу жуда 
масъулиятли иш. Мамлакатимизнинг ҳар бир фу-
қароси ўзини хавфсиз ҳис қилиши керак. Бунинг 
учун ҳуқуқни муҳофаза қилиш тизими ҳамоҳанг 
ва самарали фаолият юритиши зарур. Аввало, 
қонун талаблари давлатда тўлиқ амалга ошири-
лиши керак. Қонунни бузган ҳар бир киши жазо-
ланиши даркор, – деди Президент.

Қ. Тўқаевнинг фикрича, ҳуқуқий саводхонлик-
нинг пастлиги салбий оқибатларнинг ривожлани-
шига олиб келади.

– Буларнинг барчаси, пировардида, мамлакат 
тараққиётига тўсқинлик қилади, давлат шаънига 
путур етказади. Жамоат жойларидаги ванда-
лизм – маданий ёдгорликларни вайрон қилиш 
ҳолатлари бунинг ёрқин ифодасидир. Халқи-
мизнинг дунёқарашига ёт мафкура мамлакати-
миз учун катта хавф туғдирмоқда. Айниқса, ёш 
авлод сунъий ғоялар ва “сохта қаҳрамонлар”га 
эргашиши мумкин. Ижтимоий тармоқларда ёш-
ларни ноқонуний хатти-ҳаракатларга ундайдиган 
материаллар тарқалмоқда. Фуқароларимиз ҳар 
қандай қонунбузарликка қарши бўлиши керак, 
демак, қонунбузарликка қарши туриш учун кучли 
иммунитет жоиз. Ғалаён келтириб чиқарадиган, 
мамлакатга хавф туғдирувчи хатти-ҳаракатлар-
нинг оқланишига қатъий йўл қўймаслик даркор. 
Ҳуқуқий нигилизмга, яъни қонун устуворлигини 
инкор этишга йўл қўймаслик керак. Қонунга ҳур-
мат ҳалол фуқарога хос фазилатлардан бири 
сифатида улуғланиши керак. Бу нафақат давлат 
органлари, балки барча инсонлар учун умумий 
вазифадир. Бир сўз билан айтганда, қонун ва 
тартиб устуворлигини таъминлаш адолатли Қо-
зоғистонни барпо этишнинг асосий шартидир, – 
деди Қ. Тўқаев.

Давлат раҳбари ҳуқуқ-тартибот идоралари 
ҳуқуқбузарликларнинг олдини олиш муаммосига 
алоҳида эътибор қаратишлари керак, деб ҳисоб-
лайди.

– Жиноятларнинг асосий сабаби кўпинча жа-

миятга зид ҳаракатлардир. Шу боис қонунларни 
бузишга мойил фуқаролар билан тизимли иш 
олиб бориш муҳим аҳамиятга эга. Бугунги кунда 
ҳуқуқбузарликларнинг олдини олиш тадбирлари 
самарали олиб борилмаяпти. Буни тан олиш ке-
рак. Шунинг учун тизимни тубдан янгилаш керак. 
Айни пайтда таваккал гуруҳларига мансуб фуқа-
роларнинг аксарияти эътибордан четда қолмоқ-
да. Ҳуқуқбузарликлар профилактикаси соҳасида 
ягона қонун ишлаб чиқиш вақти келди, – деди 
Президент. 

Президентнинг ишончи комилки, бу оиладаги 
зўравонликка қарши курашда айниқса муҳимдир. 

– Хабарингиз бор, аввалроқ мен бундай жи-
ноятлар учун жавобгарликни кучайтириш тараф-
дори эканлигимни айтгандим. Яқинда Жиноят 
кодексига тегишли ўзгартиришлар киритилади. 
Ҳукумат бу ишни пухта ўйлаб кўриши, фуқаролик 
жамияти институтлари ва экспертларни жалб қи-
лиши керак, – деди Давлат раҳбари.

Шунингдек, Давлат раҳбари жамият билан 
биргаликда ички ишлар органлари ҳам тубдан 
ўзгариши кераклигини таъкидлади.

– Полиция ҳамиша халққа ибрат бўлиши ке-
рак. Шундагина одамларнинг полицияга ишончи 
ортди. Афсуски, барча ҳуқуқ-тартибот ходимлари 
бир хил, деб айта олмаймиз. Оғир жиноят содир 
этган ходимлар ҳам йўқ эмас. Сўнгги пайтларда 
бундай ҳолатлар тез-тез учраб туради. Биз бунга 
йўл қўймаслигимиз керак. Бундай ҳаракатларни 
умуман оқлаб бўлмайди. Бу каби ҳолатлар бир 
вақтнинг ўзида бутун ходимларнинг залворли 
меҳнатини йўққа чиқаради. Бундай одамларни 
полициядан ҳайдаш керак. Улар ҳокимиятни 
обрўсизлантирмоқда. Ўз ходимларини ўз вақти-
да интизомга тортмаган раҳбарлар муаммосини 
ҳам кўриб чиқиш керак, – деди Президент.

Президент болалар хавфсизлигини таъмин-
лаш масаласига алоҳида эътибор қаратди. Ху-
сусан, ўтган йили вояга етмаганларга нисбатан 
содир этилган жиноятлар сони 22 фоизга ошган. 
Давлат раҳбарининг фикрича, бу борада олдини 
олиш тадбирларини кучайтириш зарур. Полиция 
мактаб маъмурияти билан биргаликда ишлаши 
керак.

– Ёш авлоднинг тақдири, ҳаёти ва саломатли-

ги энг муҳими. Ҳукуматга болаларни зўравонлик-
дан ҳимоя қилиш масаласини чуқур таҳлил қи-
либ, аниқ чора-тадбирлар кўришни топшираман. 
Ўсмирлар бўш қолмаслиги керак. Уларнинг ижод 
ва спортга қизиқишини оширишга кўпроқ эътибор 
қаратиш лозим. Болаларни меҳнатга ва кўнгил-
лиликка жалб қилиш яхшироқдир. Кўзбўямачилик 
учун қилинган ишларга чек қўйиш керак, – деди 
Давлат раҳбари.

Бундан ташқари, Президент гиёҳванд мод-
далар тарқалишини қатъий тўхтатишни талаб 
қилди.

– Мен бир неча бор шу масала юзасидан топ-
шириқ берганман. Бироқ, ҳеч қандай натижа йўқ. 
Синтетик гиёҳванд моддаларнинг мавжудлиги 
ва уларнинг тез тарқалиши ёшлар орасида гиёҳ-
вандликнинг кучайишига олиб келмоқда. Уларга 
гиёҳвандлик қанчалик хавфли эканлигини дои-
мий равишда тушунтириб бориш керак. Полиция 
гиёҳванд моддаларни ишлаб чиқариш, сотиш ва 
тарқатишга қарши фаол курашиши керак. Сай-
ловолди ташвиқоти, тарафкашлик ва статистика 
учун ишлашни бас қилиш керак, – деди Қ. Тўқаев.

Бундан ташқари, кибержиноятчилик ва ин-
тернетдаги фирибгарликка қарши кураш чора-
тадбирларини кучайтириш бўйича топшириқ 
берилди.

– Ўғрилар ва босқинчилар қамоқда бўлиши 
керак. Бу сизнинг жиноятга қарши фаолиятин-
гизнинг ягона мақсади. Жиноий гуруҳлар билан 
муросасиз курашиш сизнинг бевосита бурчингиз-
дир, – деди Президент.

Шу билан бирга, Президент ҳуқуқ-тартибот 
идоралари фаолияти халқда бутун давлат тизи-
ми қиёфаси ҳақида тасаввур ҳосил қилади, деб 
ҳисоблайди.

– Ўз бурчини сидқидилдан бажараётган ички 
ишлар ходимларини эътибордан четда қолдир-
маслик керак. Хусусан, уларнинг ҳақиқий қаҳра-
монликларини (бундай ҳолатлар кўп), меҳнатла-
рини муносиб баҳолаб, юксак мукофотлар билан 
тақдирлашимиз керак. Ички ишлар органлари 
фаолияти самарадорлигини ошириш, касбий 
маҳорат, масъулият ва жасорат намоён бўлган 
вазиятларни тарғиб этиш орқали полициянинг 
ижобий нуфузини шакллантириш муҳим, – деди 
Давлат раҳбари.

          Akorda.kz. 

ИНСОН МАНФААТЛАРИ ДОИМО УСТУВОР

Вилоят аҳолисини табиий 
газ билан таъминлаш ишла-
ри босқичма-босқич амалга 
оширилмоқда. Бир йилда 
62та газ таъминоти иншооти-
нинг қурилиши якунланди, 
газлаштирилган аҳоли ман-
зиллари сони 513тага етди. 
Вилоятни стратегик ривож-
лантириш режасига мувофиқ 
ва газ захиралари имконият-
ларини инобатга олган ҳолда 
2030 йилгача вилоят аҳоли 
манзилларини 100 фоиз газ 
билан таъминлаш кўзда ту-
тилган.

Вилоят ҳокими Дархан 
Сатибалди раислигида ўтка-
зилган йиғилишда минтақада 
газ таъминотининг бориши 
муҳокама қилинди. Минтақа 
раҳбари бу борадаги ишлар-
ни янада кучайтириш юзаси-
дан кўрсатмалар берди. 

Вилоят энергетика ва уй-
жой коммунал хўжалиги бош-
қармаси бошлиғи Руслан 
Муздибековнинг айтишича, 
ўтган йили соҳага вилоят 
бюджетидан 7 миллиард тен-
ге ажратилган. 2023 йилда 

27та лойиҳа амалга ошири-
либ, 27та аҳоли манзили газ 
билан таъминланди. 47та 
иншоотнинг қурилиши 2024 
йилга ўтди.

Жорий йилда газлашти-
риш ишларига 10,1 миллиард 
тенге маблағ йўналтирилди. 
71та иншоот қурилмоқда. 
Йил охирига қадар унинг 

38таси фойдаланишга топ-
ширилади, 33тасининг қури-
лиши эса 2025 йилга ўтади. 
Қурилиш тугалланган бўлса-
да, газга уланмаган иншоот-
лар ҳам мавжуд.

Йиғилишда лойиҳаларни 
ўз вақтида ва сифатли амал-
га ошириш учун масъулиятни 
ошириш, лойиҳа-смета ҳуж-

жатларини ишлаб чиқиш тад-
бирларини жадаллаштириш, 
қурилиш-монтаж ишлари си-
фати устидан назоратни ку-
чайтириш, ишларни режали 
давом эттириш масалалари 
ҳам муҳокама қилинди. 

Вилоят ҳокимининг 
матбуот хизмати.

Польшалик тадбиркорлар Туркистон вилояти бозорини ри-
вожлантиришдан манфаатдор. Вилоят ҳокими Дархан Сатибал-
ди Польша Республикасидан ташриф буюрган тадбиркорлар де-
легациясини қабул қилди. Минтақа раҳбари «Stasin» компанияси 
президенти Кшиштоф Борковски бошчилигидаги делегацияга 
Туркистон вилоятининг имкониятлари ҳақида маълумот берди 
ва қатор сармоявий лойиҳаларни йўлга қўйишни таклиф қилди.

ПОЛЬШАЛИК ТАДБИРКОРЛАР 
ФАБРИКА ОЧАДИ

Халқаро бозорни забт этган йи-
рик компания аграр соҳа ривожига 
катта ҳисса қўшиш ва минтақада 
йирик лойиҳаларни амалга оши-
риш ниятини билдирди. Учрашувда 
вилоят раҳбари туркистонликлар 
янги ишбилармонлик алоқаларини 
ўрнатиш, ўзаро манфаатли лойи-
ҳаларни йўлга қўйиш учун доимо 
очиқ эканини таъкидлади.

«Stasin» компаниясига қараш-
ли хўжаликлар, гўшт заводлари 
ва паррандачилик фабрикалари 
йилига 70 миллион кг. гўшт етишти-
риб, жаҳоннинг 20дан зиёд мамла-
катларига экспорт қилади.

Компания асосчиси Кшиштоф 
Борковски Туркистон вилоятининг 
қулай иқлими ва сармоядорларга 
тақдим этилаётган шарт-шароит-
ларнинг самарадорлигини таъкид-
лади. Хорижий компания вилоя-
тимизда куркачилик фермаси ва 
гўшт заводи очишга тайёр. Сазан 
балиқлари боқиш бўйича ҳам янги 

лойиҳаларни таклиф этди. Маҳсу-
лот маҳаллий ва Европа бозорла-
рига чиқарилади.

– Мақсадимиз Туркистон вилоя-
тини ишлаб чиқариш ривожланган 
минтақага айлантириш, минтақада 
бизнес юритиш учун қулай шароит-
лар муҳайё. Вилоят қишлоқ хўжа-
лиги, қайта ишлаш саноати, са-
йёҳлик ва бошқа соҳаларда юксак 
салоҳиятга эга. Сиз билан сармоя 
соҳасида самарали ҳамкорликни 
бошлашга тайёрмиз, – деди вилоят 
ҳокими Дархан Сатибалди.

Минтақа раҳбари вилоятнинг 
сармоявий салоҳиятини ошириш 
борасидаги ишларнинг давом этти-
рилиши, янги корхоналар очиш ус-
тувор вазифа бўлиб қолишини, уч-
рашувда билдирилган таклифлар 
ҳар томонлама кўриб чиқилишини 
таъкидлади.

Вилоят ҳокимининг 
матбуот хизмати.

Вилоятимиз 
республикада 
пешқадам!

Ўтган йили Туркистон вилоятида 111 мингдан 
зиёд аҳоли газ билан таъминланди. Бу мамлакат-
даги энг юқори кўрсаткич. Яъни, газ билан таъмин-
ланган ҳар учинчи қишлоқ Туркистон вилоятида 
жойлашган. Бундан ташқари, газлаштиришдаги 
«соқолли» иншоотларни тиклаш ишлари жадал 
давом этмоқда. Натижада, 1 миллион 650 мингга 
яқин одам ёки 77,8 фоиз аҳоли табиий газ билан 
таъминланди.

Давлат раҳбари давлат арбоби ТДТ оқсоқоллар кенгаши аъзоси Икрам Адирбековни қабул қилди. 

� Вилоят ҳокимининг матбуот хизмати хабар қилади: 

Вилоятимизда 2023 йил-
нинг якунига кўра, асосий иқ-
тисодий кўрсаткичлар бўйича 
ижобий юксалишга эришил-
ди. Саноат маҳсулотларининг 
кўлами вилоятда илк бор 1 
трлн. тенгедан ошиб, 2022 
йилнинг мазкур даврига нис-
батан 2,5 фоизга ортди. Ушбу 
соҳада 437,8 млрд. тенгелик 
маҳсулот ишлаб чиқарилди. 

Бу ҳақда Туркистон вилояти-
нинг ҳокими Дархан Сатибалди 
раислигида ўтган девон маж-
лисида айтилди. Вилоят ҳокими 
кўрсаткичларни янада яхши-
лаш кераклигини таъкидлади. 
Иқтисодий тараққиёт бўйича 
асосий кўрсаткичларга эриша 
олмаган бошқарма ва туман 
раҳбарларига ишни жадаллаш-
тиришни топширди.

– 2023 йилнинг натижаси 
чиқди. Энди сизлар 2024, 2025 
йилнинг режаларини ҳозир-
дан тайёрлаб, кўрсаткичларни 
ҳисоблашларингиз керак. Да-
ромадни ошириш бўйича 2та 
йўналиш тақдим этилди. Би-
ринчиси – захирадаги даромад 
манбалари “соядаги иқтисо-
диёт”да юрган шахсларни аниқ-
лаб, шу орқали солиқ ҳажмини 

ошириш. Иккинчи йўналиш – иш 
ўринларини очиш, сармоялар 
жалб этиш, корхоналар очиш. 
Жорий йил хорижий мамлакат-
ларга хизмат сафарларингизда 
олган тажрибангизни амалда 
кўрсатиш лозим, – деди Дархан 
Сатибалди.

Туркистон вилоятининг иқти-
содиёт ва бюджетни режалаш-
тириш бошқармаси бошлиғи 
Қанат Қайипбекнинг айтишича, 
қайта ишлаш саноатида режа-
ланган 20та лойиҳа тўлиқ ишга 
туширилди. Миқдори 30,2 млрд. 
тенгелик лойиҳалар ёрдамида 
594 иш ўрини очилган. Сармоя 
ҳажми 972 млрд. тенгени таш-
кил этиб, ўтган йилгига нис-
батан 26,1 фоизга ўсган. Ушбу 
кўрсаткич бўйича Туркистон 
вилояти республикада учинчи 
ўринга чиқди. Жами сармоя-
нинг 66,8 фоизини ташкил эта-
диган хусусий сармоялар 2022 
йилга нисбатан 1,5 марта ўсиб, 
649,6 млрд. тенгега етди. Ви-
лоятда амалга оширилган қу-
рилиш ишларининг ҳажми 407,5 
млрд. тенгени ташкил этди. 
Қурилиш-монтаж ишлари 344,1 
млрд. тенгега етиб, бултурги-
га нисбатан 6,1 фоизга ошди. 
Фойдаланишга топширилган 

бошпаналар майдони 4 фоиз 
ортиб, 899 минг квадрат метр 
уй-жой фойдаланишга топши-
рилди. 621,8 минг квадрат метр 
хусусий уйлар фойдаланишга 
топширилса, давлат ҳисобидан 
277, 1 минг квадрат метр топ-
ширилган.

Қишлоқ хўжалигидаги ялпи 
маҳсулот ҳажми 1,2 трлн. тенге-
га етиб, минтақа республикада 
етакчилик қилмоқда. Гўшт, сут 
ва тухум етиштиришда ҳам 
юксалиш мавжуд. Бозорни мам-
лакат маҳсулотлари билан таъ-
минлаш йўналишида миқдори 
17,1 млрд. тенгелик 25та лойиҳа 
амалга оширилди, 624та иш 

ўрини ташкил этилган.
Вилоят ҳокимининг топши-

риғига кўра, туман, шаҳарларга 
асосий кўрсаткичлар бўйича 
рейтинг баҳолаш юритилмоқ-
да. Жами, 12та кўрсаткичнинг 
8тасида режаланган мақсадга 
эришилди. Рейтинг баҳолаш 
натижасида етакчилар қатори-
дан Сўзоқ, Сайрам туманлари 
ва Туркистон шаҳри ўрин эгал-
лади. Вилоят ҳокими туман, 
шаҳарларни ривожлантириш, 
кўрсаткичларни бажариш юза-
сидан аниқ топшириқлар бер-
ди. Мазкур ишлар баённомага 
киритилиб, қатъий назоратга 
олинди.

САНОАТ МАҲСУЛОТИ ҲАЖМИ

1 ТРЛН. ТЕНГЕДАН ОШДИ

Вилоятимизга Атиров ви-
лояти ҳокими девони ходим-
лари ташриф буюрди. Ҳам-
касбларини Туркистон вилоя-
ти ҳокими девони раҳбари 
Еркеғали Алимқулов қабул 
қилиб, жамоа билан таниш-
тирди. У тажриба алмашиш 
ташаббусини қўллаб-қувват-
лаб, минтақанинг ўзига хос 
хусусиятлари ва иш тизими 
ҳақида маълумот берди.

Атиров тумани ҳокими де-
вони раҳбарининг ўринбосари 
Марат Абуов меҳмондўстлик 
учун туркистонликларга мин-
натдорчилик билдирди. 

Вилоят аҳоли тиғиз жойлаш-
ган минтақа, шу сабабли муам-
молар ҳам оз эмас. 

Атировлик давлат хизмат-
чилари девон фаолияти билан 

яқиндан танишиб, қатор туман-
ларни оралайди ҳамда қишлоқ 
хўжалиги, тадбиркорлик со-
ҳаларидаги лойиҳалар билан 
танишади.

Жетисай тумани, С. Сей-
фуллин қишлоғида жойлаш-
ган «Төлеген» сиҳатгоҳининг 
қўшимча биноси фойдала-
нишга топширилди. Сиҳатгоҳ 
фаолияти билан туман ҳоки-
ми Серик Мамитов танишди.

1996 йилда туман шифохо-
наси бўлими сифатида фао-
лият юритган ташкилот 1999 
йили хусусийлаштириш дав-
рида «Төлеген» санаторияси 
МЧБ сифатида қайта ташкил 
этилди. Дастлаб ойига 70, 
кейинчалик 90 кишини қабул 
қиладиган даволаш-соғлом-
лаштириш ташкилотининг янги 
биноси замон талабига мос.

Оромгоҳ Қозоғистон даво-
лаш-соғломлаштириш сиҳат-
гоҳлари ҳамжамиятининг аъзо-
лигига қабул қилинган. Бу ерда 
даволанишнинг турли услубла-

ри кўрсатилиб, 5 маҳал таом 
берилади. Баҳо ҳам ҳамёнбоп. 

Минералларга бой сув би-
лан даволайдиган сиҳатгоҳда 
12 хил касалликка қарши даво 
усуллари қўлланилади. Кўп 

болали ва ижтимоий аҳволи 
ночор фуқароларга имтиёз-
лар кўзда тутилган. Янги бино 
ишга туширилгач, бир вақтда 
150 мижозга хизмат кўрсатиш 
имконияти юзага келди.

ДАВЛАТ ХИЗМАТЧИЛАРИ 

ТАЖРИБА АЛМАШДИ
ТУРКИСТОН ВА АТИРОВ ВИЛОЯТЛАРИНИНГ 

ДАВЛАТ ХИЗМАТЧИЛАРИ ЎЗАРО МУЛОҚОТДА БЎЛИШДИ

СИҲАТГОҲДА ЯНГИ БИНО 

Вилоятимизда 825та қишлоқ ва 7та 
шаҳарда интернет сифатини аниқлаш 
мақсадида тадқиқот ишлари юрити-
либ, унинг натижаларига кўра, 683та 
аҳоли манзили сифатли интернет 
тармоғи билан таъминланди. Қолган 
аҳоли манзилларини интернет билан 
таъминлаш ишлари олиб борилмоқ-
да. 

Бу масала Туркистон вилояти ҳокими 
Дархан Сатибалди раислигида ўтган 
йиғилишда муҳокама қилинди. Вилоят 
раҳбари мутасадди бошқармага қиш-
лоқларда интернет ва алоқа сифатини 
яхшилаш бўйича ишларни давом этти-
ришни топширди. 

– Вилоятда муҳташам бинолар қад 
ростламоқда. Қай туман-қишлоққа бор-
манг, мактаб ёки шифохона қурилаёт-
ганини кўрамиз. Ушбу бинолар, таълим 
муассасалари ва ижтимоий иншоот-
ларни юқори сифатли интернет билан 
таъминлаш юзасидан саъй-ҳаракатлар-
ни кучайтириш зарур. Қўшни мамлакат 
билан чегарадош ҳудудларни интернет 
билан таъминлаш устувор вазифадир. 
Ахборот хавфсизлиги минтақани ри-
вожлантириш учун ҳам муҳим. Ушбу со-
ҳадаги алоқа операторлари ва сармоя-
дорлар билан доимий алоқада бўлинг, – 
деди вилоят ҳокими Дархан Сатибалди.

Йиғилишда Туркистон вилоятининг 
рақамлаштириш, давлат хизматлари 
ҳамда архивлар бошқармасининг раҳ-
бари Асет Абдираханов маъруза қилди. 
Унинг таъкидлашича, 2023 йилда уяли 
алоқа операторлари ўртасида музокара-
лар олиб борилди, натижада 32та аҳоли 
манзилида янги базавий станциялар 
ўрнатилиб, 62та қишлоқдаги станциялар 
янгиланди. Режа 107 фоизга бажарилди.

Бугунги кунда Марказий ижроия ор-
ганлари билан 2023-2027 йилларга мўл-
жалланган “Ҳамёнбоп интернет” миллий 
лойиҳаси ишлаб чиқилмоқда. Вилоятда-
ги асосий тадбирлар режаси белгилаб 
олинди. 

Туркистон вилояти аҳоли манзилла-
рини юқори тезликдаги интернет билан 
таъминлаш мақсадида «Ҳамёнбоп ин-
тернет» миллий лойиҳаси доирасида 
йўл харитаси ишлаб чиқилган. Ҳозирда 
алоқа операторлари ўз навбатида 96та 
қишлоқларда янги базавий станция ўр-
натишни режалаштирмоқда. Шунингдек, 
113та қишлоқда янги базавий станция 
ўрнатилади. Бундан ташқари, 70та қиш-
лоқ аҳоли манзилида ўрнатилган стан-
циялар замонавийлаштирилмоқда.

Туркистон вилоятида 361294 хонадон 
мавжуд. Улардан 68 646таси, яъни 19 
фоизи юқори сифатли толали интернет 
билан таъминланган. Вилоят аҳолиси-
ни юқори тезликдаги интернет тармоғи 
билан таъминлаш мақсадида оператор 
ҳамкорлар томонидан 2023-2024 йил-
ларга жорий этилган сармоялар ҳажми 
жами 1,64 млрд. тенгени ташкил этади. 
Туркистон шаҳри аҳолисини сифатли  
интернет билан таъминлаш мақсадида 
“Қазақтелеком” ҲЖ 1 млрд. тенге сар-
моя ҳисобида жами юзлаб хонадонлар 
интернет тармоғи билан таъминланмоқ-
да. 

Туркистон вилояти ҳокимлиги та-
сарруфида 900дан зиёд давлат мак-
табларининг барчаси интернет билан 
таъминланган. 2023 йилда бошқарма 
томонидан алоқа операторлари билан 
музокаралар олиб борилди ва минтақа-
даги 84та мактабни юқори тезликдаги 
оптика толали интернет тизимига ўтка-
зиш режасини ишлаб чиқарди. Бугунги 
кунда режага мувофиқ, “Қазақтелеком” 
ҲЖ томонидан 56та мактаб, “Транстеле-
ком” ҲЖ томонидан 28та мактабга опти-
ка толали интернет тизими ўтказилди.

Тадбир якунида вилоят ҳокими Дар-
хан Сатибалди ҳар бир туман ва қиш-
лоқда алоқа сифати назоратга олиниб, 
тезкор интернет билан таъминлашни 
фаоллаштириш юзасидан кўрсатмалар  
берди.

Туркистон вилояти ҳокими 
девонининг ҳафталик мажли-
сида ободонлаштириш, кўка-
ламзорлаштириш ишлари таҳлил 
қилиниб, муаммолар муҳокама 
қилинди. Вилоят ҳокими Дархан 
Сатибалди мазкур ишларни уд-
далай олмаётган туман, шаҳар 
ҳокимлари ва мутасадди бош-
қарма раҳбарларига ишларни 
жадаллаштиришни топширди.

Тадбирда Туркистон вилояти 
ҳокими девонининг ташкилий-но-
зирлик иши ва минтақавий тарақ-
қиёт бўлими раҳбари вазифасини 
бажарувчи Нуркен Аралбеков барча 
туман, шаҳарларда олиб борилган 
таҳлиллар натижаси билан таниш-
тирди. Камчиликларга оид маълу-
мотлар туман, шаҳар ҳокимлари 
ва масъул бошқарма раҳбарларига 
тақдим этилиб, ишлар назоратга 
олинди.

Таъкидлаш жоизки, вилоят ҳоки-
ми туман, шаҳар ва қишлоқларни 
ободонлаштириш, кўкаламзорлаш-

тириш, йўл чеккасидаги уйларнинг 
панжараларини тартибга келтириш-
ни топширган эди. Мазкур топшириқ-
ларни вақтида бажармаган соҳалар-

нинг масъул шахсларига интизом 
чораларини кўриш тавсия қилинди.

 Ободонлаштириш йўналишидаги 
ишлар йил бўйи давом этади.

Вилоят марказида ҳаёти оғир вазиятга тушиб 
қолган оилаларни қўллаб-қувватлаш мақсадида 
очилган “Ғамхўрлик” оилавий маркази тизимли 
фаолият юритмоқда. 

Марказ ўтган йили 2568 фуқарога ёрдам кўрсатди. 
Ижтимоий аҳволи оғир оила аъзоларини ўзини-ўзи 
моддий  таъминлаш учун муассасада 10та касб турига 
бепул ўқитилади. 4 босқич орқали (QADAM – таълим ло-
йиҳаси,  KENSE – ижтимоий хизмат кўрсатиш маркази,  
NƏTIJE – ижтимоий лойиҳа, QOLDAU) амалга ошадиган 
касбий курсни ўтган йили 275 фуқаро ўқиб, ҳозирги кун-
да   даромад топмоқда. Касб очишдан умидвор 11 кўп 
болали она марказ ёрдамида давлат гранти соҳиблари 
бўлди.

Марказда бепул курслар ҳам бор. Хусусан, сартарош-
лик, маникюр, педикюр, тикувчилик, ҳунармандчилик, 
ошпаз, тарбиячи, қандолатчи, болалар уқаловчиси ва 
косметология мутахассисликлари мавжуд. Бундан таш-
қари, марказга келувчилар бепул руҳшунос, ҳуқуқшунос 
маслаҳати ҳамда рақамли хизмат турларидан фойдала-
нишлари мумкин. Шунингдек, марказ ёлғиз ва кўп бола-
ли оналарни рағбатлантириб, қўллаб-қувватлаш мақса-
дида элимиздаги турли соҳаларнинг таниқли вакиллари 
билан учрашувлар ташкил этмоқда. 

Жорий йилда марказ кўпболали оила, ижтимоий аҳ-
воли оғир гуруҳ тоифасидаги оила болаларига инглиз, 
турк тилларини бепул ўргатишни бошлади.

МАҚСАД – АЛОҚА 

СИФАТИНИ ОШИРИШ

ОБОДОНЛАШТИРИШ УЧУН
ТЕЗКОР ГУРУҲЛАР

“ҚАМҚОР”НИНГ 
ҒАМХЎРЛИГИ



Қозоғистонда бир йилда 7 минг шифокор ўқишни битириб, беморларни даволашни бошлади.

Т. Телғараев тадбиркорликни ривожлантириш-
ни давлат томонидан қўллаб-қувватлаш мақса-
дида “Агросаноат мажмуасини ривожлантириш” 
ва “Тадбиркорликни ривожлантириш” махсус ло-
йиҳалари ишга туширилганини айтиб, бу ҳақда 
маълумот берди.

Туман раҳбари “Қишлоқ омонати” лойиҳаси 
доирасида туманда 1 миллиард 124 миллион 
тенгелик 193та лойиҳа тасдиқланганини таъкид-
лади. Уни амалга ошириш натижасида 1 Мамир 
қишлоғида истиқомат қилувчи Тимур Жақипов 
пластик эшик ва деразалар ишлаб чиқаришни 
йўлга қўйган.

Хусусий тадбиркор 2,5 фоиз билан 8 миллион 
тенге имтиёзли насия олди. Айни пайтда бу ер-
да ойига 200 квадрат метр эшик-дераза ишлаб 
чиқарилмоқда, 4 киши доимий иш билан таъмин-
ланган.

– Ҳар қандай мамлакат иқтисодиётининг 
рақобатбардошлиги, унинг энг аввало, ишлаб 
чиқараётган товарларининг маҳаллий ва жаҳон 
бозорларида рақобатбардошлиги ва харидор-
гирлиги билан аниқланади, – деди у. – Бу борада 
туманимизда кенг қамровли ишлар олиб борил-
моқда. Чунончи, Кўксаёқ қишлоғидаги “Абылай” 
хўжалиги айни дамда 400 бош қорамолни Рос-
сияга жўнатишга тайёрланмоқда. 

30 одам ишлайдиган бу хўжаликни очиш 

учун тадбиркор 295 млн. тенге сарф қилса, 
214 млн. тенге сармояни “КазАгроФинанс”дан 
олган. Бу ерда ишлаётганларнинг ўртача маоши 
65 минг тенге.

– Туманнинг иқтисодий-сармоявий салоҳияти 
йилдан-йилга юксалмоқда, – деди ҳоким. – Иқ-
тисодий ислоҳотларни жадал давом эттириш 
юзасидан Давлатимиз раҳбари ҳамда Ҳукумат 
томонидан белгиланган қатор устувор вазифа-
лар ижросини тўлақонли таъминлашга асосий 
эътибор қаратилмоқда. Энг муҳими, кўрилаётган 
чоралар ижобий натижа бермоқда. 2023 йилдаги 
макроиқтисодий кўрсаткичлар ҳам буни исботла-
моқда. Зеро, таҳлиллардан кўриниб турибдики, 
туман ички ялпи ҳудудий маҳсулот, жумладан, 
саноат маҳсулотлари ишлаб чиқариш, қишлоқ 
хўжалик экинларини етиштириш, қурилиш ишла-
ри, чакана товар айланими каби хизматларнинг 
ҳажми режадагидан анча ошириб бажарилган.

Аграр шўъба ривожланиб, ер унумдорлигини 
ошириш, унинг мелиоратив ҳолатини яхшилаш 
борасида ҳам кенг қамровли ишлар амалга оши-
рилмоқда. Балиқчилик соҳасини ривожланти-
ришга бел боғлаган тадбиркорлар ҳам бор. 

Аҳоли манзилларини газ ва сув билан таъмин-
лаш борасида ҳам кенг қамровли ишлар амалга 
оширилмоқда. 

Қишлоқларда янги иш ўринлари очилмоқда. 
Вилоят ҳокимининг ташаббуси билан бандлик 
масаласига бизнес вакилларининг ҳам масъ-
улиятини оширгани бу ишга янги талқин бер-
моқда. Яна қатор ўзига хос йўналишдаги бошқа 
дастурлар ижросини таъминлаш чоралари ҳам 
кўрилмоқда. 

ҚИШЛОҚЛАР ОБОД ВА 
САРИШТА БЎЛАДИ

Ободонлаштириш ва кўкаламзорлаштириш 
дастури “Қишлоқ тараққий топса, юртимиз обод, 
ҳаётимиз янада фаровон бўлади”, деган ғояни 
ўзида мужассам этган. Унинг асосида қишлоқ 
инфратузилмасини ривожлантириш, аҳолининг 
турмуш даражасини юксалтириш борасида 
улкан бунёдкорлик тадбирлари амалга оширил-
моқда. Шунингдек, қишлоқларни замонавий меъ-
морчилик талаблари асосида режалаштириш 
ва уй-жойларни лойиҳалаштириш ҳамда барпо 
этиш тизимини яратиш йўлида муҳим қадамлар 
қўйилди. Намунавий лойиҳалар асосида за-
монавий уй-жойлар, маиший хизмат кўрсатиш 
иншоотларини барпо этишга киришилди. Ушбу 
лойиҳаларни амалга ошириш мақсадида йирик 

миқдорда зарур маблағлар ажратилиб, ихтисос-
лаштирилган қурилиш-таъмирлаш ташкилотлари 
тузилди. Натижада, кўркам уй-жойлар, маиший 
хизмат кўрсатиш бинолари, мактаб ва тиббиёт 
муассасалари, спорт иншоотлари, кенг ва равон 
йўллар бунёд этилаётгани, транспорт қатнови, 
аҳолини ичимли сув, газ ва электр энергияси 
билан таъминлаш яхшиланаётгани, замонавий 
телекоммуникация тизими кириб келганлиги 
қишлоқ аҳлининг турмуш даражаси юксалиб бо-
раётганидан далолатдир.

Туман иқтисодий салоҳиятида саноат тармоғи 
ўзига хос аҳамият касб этади. Шу ўринда ҳозир 
ҳудудда жами 12та йирик ва 58 кичик саноат 
корхоналари мавжудлигини таъкидлаш жоиз. 
Шунингдек, туманда сайёҳлик соҳаси жадал ри-
вожланмоқда.

 ЙИЛҚИЧИЛИК ВА 
БОҒДОРЧИЛИККА – КЕНГ ЙЎЛ

Туманда йилқичилик ривожланиб, 4та насл-
чилик хўжалиги фаолият юритмоқда. Уларда 
150дан зиёд наслдор от боқилмоқда. Зотдор 
қорабайир отларини кўпайтириш ва от спортини 
ривожлантириш мақсадида Кемеқалған қишло-
ғида янги йилқичилик мажмуаси барпо этилди. 

Т. Телғараев раҳбарчилигидаги ишчи гуруҳ 

Кўксаёқ қишлоғидаги “Keremet agro Group” қиш-
лоқ хўжалик ишлаб чиқариш ширкати боғбонла-
ри билан учрашди. Бу ерда янги технологиялар 
ёрдамида қишлоқ хўжалик экинлари ҳосилдор-
лигини ошириш режаланмоқда. Йилига икки мар-
та ҳосил олиш масаласи ҳам кун тартибида. 

Туманда бундан ташқари яна қатор ўзига хос 
йўналишдаги бошқа дастурлар ижросини таъ-
минлаш чора-тадбирлари ҳам йўлга қўйилмоқда. 
Улардан бири – “2022-2025 йилларда Тўлебий 
туманини ижтимоий-иқтисодий тараққий этти-
риш дастури” бўлиб, унга кўра, туманда ушбу 
даврда саноат салоҳиятини юксалтиришга мўл-
жалланган 8та лойиҳани амалга ошириш режа-
ланган.

“Яшил иқтисодиёт” дастури доирасида ҳам 
кенг қамровли ишлар амалга оширилмоқда. 
Чунончи, 2025 йилгача туманда 10та муқобил 
электростанция ишга туширилади. Матбуот са-
фари доирасида журналистлар “Кеңес-1” кичик 
гидроэлектростанциясига ҳам боришди. Қасқасу 
қишлоғида очилган янги корхона “KEGOК” ҲЖ 
билан шартнома тузиб, келгусида 4,5 МВт элект-
роэнергия ишлаб чиқаришни режаламоқда. 

КАФТДЕК ЕР МЎЪЖИЗАСИ

Туман ҳокимининг “2022-2025 йилларда туман 
озиқ-овқат саноатини бошқаришни ташкил этиш-
ни янада такомиллаштириш ва ривожлантириш 
чора-тадбирлари тўғрисида” қароридан келиб 
чиққан ҳолда туманнинг барча қишлоқларида 
деҳқончилик маҳсулотлари етиштиришни кўпай-
тиришга қаратилган чора-тадбирлар кўриляп-
ти. Эътиборлиси, эндиликда ер, сув ва бошқа 
табиий захиралардан унумли ҳамда оқилона 

фойдаланиш, мавжуд майдонлардан икки марта 
ҳосил олиш бугунги кунда қишлоқ тадбиркорла-
рини янада самарали ишлаш, изланиш ва ўр-
ганишга ундаётгани сир эмас. Имконият бўлган 
жойларда плёнка остида иссиқхоналар ташкил 
этилиб, қуёш энергияси, шунингдек, муқобил 
ёқилғилардан фойдаланиб, йилнинг қиш ва 
баҳор фаслларида ҳам лимон, сабзавот, турли 
хил шифобахш кўкатлар етиштирилмоқда. Бу 
борада тумандаги “Текесу” деҳқон хўжалиги ил-
ғорлар қаторида. Хўжалик пленка остида турли 
сабзавот маҳсулотларини етиштириб келмоқда, 
етиштирилган помидор, бодринг ва карам маҳ-
сулотларининг бозори чаққон. Йил бошида, яъни 
январь ойидаёқ янги ҳосил олиш учун қилинган 
тараддуд ўз самарасини бериб, бугун етишти-
рилган помидор, бодринг, турли дармондори-
ларга бой кўкатларнинг бозори чаққон бўлиб, 
йирик даромад келтиряпти. Бундай тадбиркор-
лар 1 Мамир қишлоғида ҳам кўпчиликни ташкил 
қилади. Плёнка остида мўъжиза яратаётган 
деҳқонлар иссиқхоналарда сабзавот кўчатлари 
етиштиришни йўлга қўйиш борасида анча тажри-
ба тўплашган. Шу боис, ҳар йили баҳор пайтида 
айнан улар етиштирган кўчатлардан кўпчилик 
экиб, ноябрь ойига қадар помидор, бодринг маҳ-
сулотларидан баҳраманд бўлишмоқда. 

Шу тариқа замин билан тиллаша олган тад-
биркорлар даромад олишяпти. Энг муҳими, улар 
халқимиз дастурхони тўкинлигини таъминлашга 

салмоқли ҳисса қўшишяпти. 1 Мамир қишлоғи-
даги “Фацели” қишлоқ матлубот жамияти аъзо-
лари ҳам бу борадаги ишларни бажаришга бел 
боғлаб киришган. 

ИНДУСТРИЯВИЙ МИНТАҚАЛАР –
 САНОАТ ТАРАҚҚИЁТИГА

 ХИЗМАТ ҚИЛАДИ

“Нурлы шапағат” МЧБ 40 гектар индустриявий 
минтақада қурилиш материаллари ишлаб чиқа-
радиган 6та завод қурилишини олиб бормоқда. 
Дарбаза конида глауконит моддасини қазиб чи-
қаришга тайёргарлик кўрилмоқда. Ушбу модда 
қишлоқ хўжалигида тупроқ унумдорлигини оши-
риш, мелиорациявий ҳолатини яхшилашда фой-
даланилса, глауконитдан калийли ўғит олишда 
ёки ишлов бермасдан табиий ўғит сифатида ҳам 
фойдаланиш мумкин. Хусусан, тупроққа глау-
конит кукунини солиш қатор донли экинлар ва 
картошка ҳосилдорлигини 10-20 фоизга ортти-
ради, мевали дарахтлар ҳосилдорлиги ҳам анча 
юксалади.

Чорвачилик, паррандачилик ва балиқчиликда 
озуқа қўшимчаси сифатида қўлланилса, ҳайвон-
лар организмларидан, ичакдаги заҳарли мод-
далар ва радионуклидларни чиқарувчи сорбент 
ҳисобланади. Энергетикада эса энергетик мой-
ларни тозалашда ишлатилади. Нефть кимёсида, 
озиқ-овқат саноатида, тиббиёт ва косметология-
да ҳам кенг қўлланилади. 

Фақат жорий йилнинг ўзида шаҳар ва қиш-
лоқларда ўнлаб соғликни сақлаш, мактабгача 
тарбия муассасалари, мактаблар, турар жой би-

нолари қурилди. Қишлоқларга “Тоза сув” дастури 
бўйича ичимли сув келди.

“ҚИШЛОҒИМ – ОЛТИН БЕШИГИМ”

“Қишлоғим – олтин бешигим” дастури доира-
сида “ҚазТрансГазАймақ” ҳиссадорлик жамияти 
43000,0 минг тенгега Ленгер шаҳридаги Қ. Сат-
паев номли мактабга спорт иншоотини қуриб 
берди. Хусусий тадбиркорлар ўзлари таълим 
олган мактабларга ўнлаб спорт майдонларини 
туҳфа қилишди.

Тадбиркорликни ривожлантириш эса одам-
ларга ўз даромади ва фаровонлигини ошириш 
имконини бермоқда. Тараққиётнинг муҳим омили 
бўлган бизнес-лойиҳаларнинг амалга оширили-
ши туфайли туманда ҳар йили юзлаб янги иш 
ўринлари очилмоқда, иссиқхоналар қурилиб, 
боғлар яратилмоқда, бўрдоқичилик ва наслчи-
лик фермалари очиляпти. Туманни сайёҳлик 
ҳудудига айлантириш борасида ҳокимлик томо-
нидан қатор ишлар амалга оширилмоқда. 

Хуллас, тумандаги барча имконият ва мавжуд 
салоҳият ҳудуд иқтисодиётини ривожлантириш 
ва шу орқали ижтимоий масалаларни ҳал этиш-
га қаратилган вазифаларни талаб даражасида 
амалга оширишга қаратилмоқда. Зеро, эришил-
ган ютуқлар натижасида аҳоли фаровонлиги 
ошиб, турмуш даражаси янада юксалмоқда, 
ҳудуд, ҳар бир туман, қишлоқ ва хонадон обод 
бўлиб бормоқда.

Б. ДЎСМАТОВА.

Қишлоқ хўжалиги – 
иқтисодиёт таянчи
Тўлебий туман ҳокимлигининг ташаббуси билан ОАВ вакиллари учун навбатдаги 

матбуот сафари уюштирилди. Унда туман ҳокими Тўлеген Телғараев ва мутасадди 
бўлимлар раҳбарлари сафар иштирокчиларини қишлоқларнинг ижтимоий-иқтисодий 
тараққиёти билан таништирди. 

Туман ҳокими дастлаб ОАВ вакиллари билан Қайнар қишлоғидаги 150 бош қора-
молга мўжалланган бўрдоқичилик майдончасига борди. Бу ерда хусусий тадбиркор 
Аманжўл Шадиров ўз маблағи ҳисобидан қорамол боқиш ва сўйиш цехини ишга 
туширган. Майдон ҳудуди 2,5 гектар, бир вақтнинг ўзида 150 бош қорамолни боқиш 
имкониятига эга. Лойиҳа қиймати 250 миллион тенге, 10 киши доимий иш билан таъ-
минланади.

Астаналик аёл эгизак фарзандларидан кейин яна уч эгизакларни дунёга келтирди.

– Ўтган йили Туркистон вилоят 
фахрийлар кенгаши қошида ташкил 
топган “Бувилар ҳайъати”га 10 йил 
тўлди. Ушбу ташкилотнинг мақсади 
ва тарихига қисқача тўхталсангиз.

– Ўтмишга назар солсак, қозоқ за-
мини ҳамиша бойликларимизга кўз 
тиккан ўзга элнинг босқинчиликла-
ридан кўз очолмай, неча асрки ҳаёти 
урушларда ўтди. “Уйда туғилиб, жанг-
да ўлмоқ” нақлига таянган, от устида 
куч-қувватини ошириб вояга етган 
қозоқнинг ҳар бир фарзанди ота-бобо 
қони билан омонат сифатида топшир-
ган эл ва заминни асраб-авайлашни 
ўзининг муқаддас бурчи, деб билган. 
Қозоқнинг ҳар бир мунисаи мўътаба-
ри, нафосатли қоракўзи шу эл қўрғони 
бўлган мард йигит чанғароғининг осо-
йишталигини сақлаб, авлодини давом 
эттирган. Ҳеч қаерда ёзилмаган бу 
Буюк Дашт қонуни авлоддан-авлодга 
ўтиб, давом этмоқда. Албатта, бутун 
бир авлодга бош бўлган нуроний ота-
хонларнинг ўгит-насиҳатлари билан, 
рўмолини пешонасидан маҳкам тан-
ғиган момолар ҳаёси билан дастлаб, 
ота тарбияси бола онгига сингиб, ҳаё-
ли қиз ва муносиб ўғил вояга етди. Ай-
ниқса, бола тарбиясида «момонг ай-
лансин», дея эркалайдиган момонинг 
ўрни ҳамиша юксак ва қадрли бўлгани 
инкор этилмайдиган ҳақиқат. Афсуски, 
ўтган аср бошларида эркак ва аёлни 
тенглаштириб, қозоқ ҳаётининг меъ-
ёрини бузган иттифоқ мафкураси, 
кейинчалик бозор иқтисодиёти шакл-

ланиши туфайли она алласи ҳам, 
буви эртаги ҳам унутилди. Бу борада 
Бауржан Мўмишули: «Мен уч нарса-
дан қўрқаман. Биринчидан, бешик 
алласини айтадиган келинларнинг 
камайиб кетишидан, иккинчидан наби-
раларига эртак айтиб беролмайдиган 
бувилар кўпайиб кетаётганидан. Учин-
чидан, урф-одатларни кўзга илмайди-
ган фарзандлар вояга етаётганидан 
қўрқаман. Бешик алласини тинглаб, 
эртак эшитиб, урф-одатларини ўрга-
ниб улғаймаган боланинг қалб кўзи 
кўр бўлишидан қўрқаман», деган экан.

Дарҳақиқат, ўқувчилар билан «Ота-
дан – мерос, онадан – эзгулик» мав-
зуида ўтган учрашувларнинг бирида 
ҳар бир бола билиши шарт миллий 
урф-одатларга оид саволларга жавоб 
беролмаганини кўриб, бугунги ёш ав-
лод халқимизнинг эзгу тарбиясидан 
йироқлашиб, қадриятларимиздан 
маҳрум бўлмаяптими, деган фикр 
ташвишга солади. Шу боис, фарзанд 
тарбиясида йўқотиб қўяётган мана 
шу камчиликларнинг ўрнини тўлди-
риш мақсадида 2013 йил 3 апрелда 
собиқ Жанубий Қозоғистон, ҳозирги 
Туркистон вилоят фахрийлар кенгаши 
қошида «Бувилар ҳайъати»нинг пой-
деворини қаладик.

– Шу кунгача қандай ишлар амал-
га оширилди?

– Умуман олганда, ўтказилган 
200дан зиёд тадбирга 25 000дан зиёд 
йигит-қиз жалб этилди. «Аялы əже» 
номинацияси таъсис этилиб, жами 18 
нафар бувилар тақдирланди. Мамла-
катимизнинг оғир – пандемия даврида 
бувиларимиз минглаб ниқоблар ти-
киб, бепул тарқатди. Арис шаҳридаги 
портлаш пайтида биринчилардан 
бўлиб, озиқ-овқат ва кийим-кечаклар 
билан ёрдам кўрсатди. Мақтаарал 
туманидаги сув тошқини пайтида ҳам 
момоларимиз яна ибрат кўрсатиб, 
биринчилар қаторида бўлди. Бу каби 
тадбирлар замирида урф-одатла-
римизни тиклаш, авлодларимизда 
ватанпарварлик туйғусини уйғотиш, 
ёшларимизнинг бошқа динга кириб 
кетишининг олдини олишга хизмат қи-
лишдек улкан вазифа турибди.

2023 йилда «Бувилар ҳайъати» 
ташкил топганига 10 йил тўлиб, ви-
лоятимиздаги барча туман ва ша-
ҳарларда маърифий-тарбиявий мав-
зуларда тадбирлар ўтказилди. Бу 
ташаббус қисқа вақт ичида ўз сама-
расини берганига вилоят аҳли гувоҳ 
бўлмоқда. 

«Тарбия – бешикдан» деганлари-
дек, энг аввало, янги турмуш қурган 
ёшларнинг оилавий ҳаётга мослаши-
ши, ўша оилада туғилган фарзанд-
нинг қалбига эзгулик ва қадр-қиммат, 
меҳнат ва меҳрибонлик туйғуларини 
сингдириш, жамият ҳаётида фаол 
иштирок этувчи баркамол фуқаро си-
фатида шаклланишига кўмаклашиш-

ни мақсад қилган «Бувилар ҳайъати» 
вилоятимизнинг барча 17та туман, 
шаҳар фахрийлар кенгашлари ва 
528та аҳоли манзилидаги бошланғич 
фахрийлар ташкилотлари қошида ту-
зилиб, улкан тадбирларга ташаббус-
кор бўлмоқда. 

Миллатимиз ўзлигини асраб-авай-
лашдек ғоят масъулиятли вазифани 
бажараётган мазкур ташкилот фао-
лиятига вилоят миқёсидаги 75 326дан 
зиёд фаол, ижодкор, олижаноб, турли 
соҳада меҳнатсеварлиги билан эъ-

зоз топган, ўғил-қиз ўстириб, улкан 
авлодга бош бўлган азиз момолар ва 
оналар жалб этилиб, ибратли ҳаёт 
қоидаларини тарғиб этиб келмоқда. 
Ушбу ташкилот тузилганидан буён 
«Онамдан қолган ҳунар», «Қиз кўрки 
– хулқида», «Бувилар васияти – ав-
лодларга ибрат, келажакка йўлланма» 
каби кўплаб мавзуларда тадбирлар 
уюштирилиб, «Миллий анъаналарни 
тиклаш орқали ёшлар тарбияси», «Бу-
ви – миллат ивитқиси», «Авлод тар-
бияси – келажагимиз» мавзуида китоб 
ва рисолалар чоп этилиб, тарқатилди.

– «Аялы əже» рамзий ҳайкалча-
сини ҳам тайёрлатибсизлар, унинг 
мазмун-моҳиятига тўхталсангиз...

– Бувиларимизнинг жисмидаги 
чексиз фаоллиги, иродаси, меҳр-
оқибат, авлодларининг тарбиясидаги 
оқилона мактаби кўпчиликка ибрат 
ва ҳаётбахш бўлсин деган мақсадда 
ушбу ҳайкалча яратилди. Унинг мо-
ҳиятига келсак, қўш кафт ўртасида 
жиякли тумор ва осмондаги юлдузлар 

ифодаланган. Тумор ёмон кўздан ас-
райдиган битик, жияклар эса милла-
тимизнинг ўсиб-унган авлодларидир. 
Юксакликдаги юлдуз эса тинчлик, 
осмон очиқлигини, нақшлар эса мил-
лий қадриятимиз – анъаналаримизни 
ифодалайди. Қўш кафт эса ўша ав-
лодни ўзининг меҳр-оқибати, комил 
даҳоси, беғубор тафаккури, миллат-
нинг буюк қадриятлари билан йўғрил-
ган таълим-тарбия бешигида вояга 
етказган бувининг кафтидир. Муқад-
дас рамзий ҳайкалчани яратишдан 
мақсади – элимизнинг барча вилоят 
ва шаҳарларида эстафета сифатида 
тарғиб қилиш.

Келгусида республика миқёсида 
“Бувилар” институти тузилмасини яра-
тиш. Унинг маъноси: “Меҳрибон момо 
кафтида халқимизнинг барча эзгу 
фазилатларини авлодларимиз ушбу 
тумордек асраб-авайлаши лозим. 
Тумордаги нақшлар авлодлар ворис-
дошлигини ифодалайди, яъни қозоқ 

элининг муқаддас авлодлари давом 
эттиради, деган маънони билдиради. 

– Амалга оширилаётган ишла-
рингиз республика аҳамиятига 
молик бўлмоқда, бу борада давлат 
томонидан қандай ёрдам кўрсатил-
моқда?

– Ўтган давр дурдоналарини элак-
дан ўтказиб, бугунги ютуқлар билан 
уйғунлаштириб келаётган мазкур 
ташкилот фаолияти давлатимиз раҳ-
барининг оқилона сиёсати билан ҳа-
моҳангдир. Туркистонда ўтган Миллий 

қурултойда Президентимиз Қасим-
Жўмарт Тўқаев Адолатли Қозоғис-
тонни адолатпарвар инсонлар барпо 
этишини ва уларни давлат ҳамиша 
қўллаб-қувватлашини алоҳида таъ-
кидлаган эди. “Бувилар ҳайъати” Дав-

лат раҳбари алоҳида эътибор қара-
таётган бу муаммони, яъни оиладаги 
тарбиянинг жамоатчилик даражасига 
кўтариб, улкан ишларни амалга оши-
раётгани шубҳасиз. Бундай муҳим 
тадбирнинг вилоятимизда бошланга-
нидан хурсандман ва фахрланаман.

Вилоят ҳокими Дархан Сатибал-
дининг кекса авлод вакилларига 
кўрсатаётган ғамхўрлиги ва эътибори 
учун, шунингдек, фахрийлар ташки-
лотлари фаолиятига эътибор қаратиб, 
уларнинг барча ташаббус ва таклиф-
ларини ҳаётга татбиқ этишга кўмакла-
шаётган туман, шаҳар раҳбарларига 
ҳам миннатдорчилик билдираман. 
Пировардида сиз билан биз ягона 
манфаат – элимизнинг келажаги учун 
меҳнат қилаётганимизни инкор этиб 
бўлмайди. 

«Фахрийлар уюшмаси» республика 
жамоат бирлашмаси Марказий кен-
гаши раиси, Меҳнат қаҳрамони, Пар-
ламент Мажлиси депутати Бақтиқўжа 

Салахитдинулининг ёрдами билан 
ушбу ташаббусга «Аялы əже» нуфузи 
берилиб, «Ажелар ҳайъати»нинг ўн 
йиллик фаолиятидаги илғор тажриба-
ларини республика миқёсида тарғиб 
этишни йўлга қўйдик. Ҳайкалчани ан-
жуман доирасида Жамбил вилоятига 
топширдик. Туркистон вилоятидан 
бошланган ушбу ташаббус элимиз-
нинг барча минтақаларида давом 
этиб, нуфузимизни оширишга хизмат 
қилишига ишонамиз. 

– Анжуманда мурожаат эълон қи-
линди, ундан мақсад нима?

– Авлодлар ворисдошлигига кўра, 
кекса авлод вакилларининг мақсади 
ёшлар миллий маданият, она тили, 
анъаналар ва қадриятларни асраб-
авайлаш, маданият ривожига ҳисса 
қўшишда фаол бўлмоқлари жоиз. 
Давлатимизда бунёдкорлик янгилик-
лари, улкан сиёсий воқеалар барча-
мизга улкан масъулият юклайди. Улуғ 
мақсадларимизга фақат тотувлик ва 
ҳамжиҳатлик, барқарорлик ва осо-
йишталик туфайли эришамиз. Айниқ-
са, дунёвийлашув сиёсати авж олган 
даврда фахрийлар ташкилоти фао-
лияти Давлатимиз раҳбарининг ке-
лажак авлод тарбияси, миллат кела-
жагига алоҳида эътибор қаратаётган 
оқилона сиёсатига ҳамоҳангдир. Дав-
латимиз раҳбари 2023 йил 1 сентябрь 

куни Қозоғистон халқига «Адолатли 
Қозоғистоннинг иқтисодий йўналиши» 
Мактубида ушбу масалага алоҳида 
эътибор қаратди. 

– Суҳбатингиз учун раҳмат! 

Рауан МУТАИР.

Туркистон вилоят фахрийлар кенгаши раиси Женисбек МАУЛЕНҚУЛОВ:

 «АВЛОДЛАР ВОРИСДОШЛИГИ –
МИЛЛАТ ИВИТҚИСИ»

Д а в л а т  р а ҳ б а р и  Қ а с и м -
Жўмарт Тўқаев «Егемен Қазақ-
стан» газетасига берган мусо-
ҳабасида юртимиз ривожлани-
шини истасак, яхшидан ибрат 
олишимиз, жамиятда меҳнат ва 
бунёдкорлик юксак қадрланиши, 
таълим-тарбия, янгилик улуғла-
ниши керак. Шунингдек, ҳаётга 
нисбатан ҳушёр ва жиддий му-
носабат устувор бўлиши жоиз. 
Биз илғор халқ сифатида халқи-
мизни ажратмайдиган, аксинча, 
яқинлаштирадиган йўлни танла-
шимиз, олдинга интилишимиз 
керак. Миллий қадриятлар бар-
часидан устун бўлиши даркор. 
Мен бу ҳақда доим айтиб кел-
ганман. Яна такрорлаб айтаман, 
меҳнатсеварлик, билимдонлик, 
касбий маҳорат, аҳиллик, ҳам-
жиҳатлик, ҳамдардлик, ишби-
лармонлик, ташаббускорлик, ҳа-
лоллик, адолат ва тежамкорлик 
ҳамда чинакам ватанпарварлик 
ҳалол фуқаронинг фазилати ва 
қадриятларидир. Халқимиз қуд-
ратини ошириш, муваффақиятга 
етакловчи ана шундай хислат 
ва қадриятларни ҳар томонла-
ма улуғлаш ва авлодлар онгига 
сингдириш орқалигина сифатли 
миллатга айланамиз, деган эди 
у.

Дарҳақиқат, буви деганда му-
нис чеҳра, майин кафтлар, ажин-
ларга таслим бўлмайдиган шахс 
кўз олдимизда гавдаланади. 
Ҳа, момолар меҳр тимсоли! У 
миллат тарбиясининг ивитқиси, 
авлод саломатлигининг таянчи-
дир. Олижаноб оналаримиздан 
сабоқ олиб, шахс даражасига 
етган улуғлар кўп. Оқила ва 
донишманд момодан ривоят 
ва ҳикоялар, шеър ва ғазаллар 
тинглаб улғайган Абай буюк 
ёзувчига айланса, Айғанимдек 
момодан ўрнак олиб, тарбия ол-
ган Шўқан ғурури юксак миллат 
етакчиси бўлди.

Забардаст ёзувчи, сўз мар-
жонлари соҳиби Шерхан Мурта-
занинг бувиси Айша набирасига 
улуғ эзгуликни сингдира олган 
доно момо эди. Бувилар тарбия-
си билан улуғ инсон бўлиб вояга 
етган инсонлар ҳақида мисолла-
ру ҳикоялар тугамайди.

Вилоят фахрийлар кенгаши 
раиси Женисбек Мауленқулов 
билан суҳбатимиз айнан шу мав-
зуга бағишланди.

Д а в л а т  р а ҳ б а р и
Қ. Тўқаевнинг “Биз ил-
ғор фикрли миллат си-
фатида фақат олға инти-
лишимиз керак” мавзуи-
да “Егемен Қазақстан” 
газетасининг бош ди-
ректори Д. Қамзабекули 
билан мусоҳабаси чоп 
этилди.

Президент Янги Қозоғистон 
одил ва рақобатбардош иқтисо-
диёт тизими жорий этилганлиги 
иқтисодиётни ранг-баранглаш-
тириш ва яккаҳокимликдан 
ҳоли қилиш, инфратузилмани 
янгилаш, тадбиркорликни қўл-
лаб-қувватлаш, сармоя жалб 
этиш тадбирлари кун тартибига 
қўйилганлигини маълум қилди. 
Ижтимоий соҳада муаммолар 
бисёрлиги, уларни ҳал этиш 
йўллари кўриб чиқилаётганини 
таъкидлади. Натижада, Қозо-
ғистоннинг барча минтақала-
рида таълим марказлари, жум-
ладан, “Бадастир мактаб”лар 
ва соғликни сақлаш муасса-
салари барпо этилаётганидан 
халқимиз хабардор. Аҳолининг 
ижтимоий аҳволини яхшилашга 
доир янги қонун лойиҳалари 
қабул қилиниши айтиб ўтилди. 
Шу билан бирга, Қасим-Жўмарт 
Кемелули жамиятда оилавий 
зўравонлик билан боғлиқ муам-
моларни ҳам эътибордан четда 
қолдирмади.

Дарҳақиқат, кейинги йиллар-
да мамлакатимизнинг турли 
ҳудудларида оиладаги зўра-
вонлик билан боғлиқ салбий 
ҳолатлар юзага келди. 2023 
йилда Туркистон вилоятининг 
Сариоғоч тумани, Жибек жў-
ли қишлоғида беш ёшли қиз-
ча қўшниси томонидан зўрла-
ниб, ўлдирилгани, Ўрдабоши 
тумани, Тўрткўл қишлоғида 
мактаб ўқувчиси икки нафар 
ҳамқишлоғи томонидан ваҳ-
шиёна ўлдирилгани жамиятда 
улкан шов-шувга сабаб бўлди. 
Давлат раҳбари ҳуқуқ-тартибот 
идораларига мазкур ҳолатни 
атрофлича ўрганиш вазифаси-
ни топширди. Натижада, зудлик 
билан тергов ҳаракатлари олиб 
борилиб, жиноятчилар қўлга 
олиниб, жазоланди. Бу каби 
ҳолатларнинг олдини олиш 
учун ҳуқуқ-тартибот идоралари 
ва маҳаллий давлат ҳокимияти 
органлари мунтазам иш олиб 
бориши зарур.

Мақолада кўтарилган ма-
салаларнинг бири – Миллий 
қурултой ҳақида бўлди. Бу бо-
радаги суҳбатни миллий қурул-
тойнинг ибтидосидан бошла-
сак. Халқимиз тарихида Туркис-
тондаги Култўбенинг бошида 
ҳар куни йиғин, халқ кенгаши 
ўтганлиги, шунингдек, 1726 
йили Ўрдабошида қурултой 
ўтганлиги маълум. Ўша даврда 
қозоқ халқининг уч жузи вакил-
лари Бодом дарёси бўйидаги 
Ўрдабоши тоғида учрашгани 
тарихдаги ёрқин воқеалардан 
биридир. Бу 18-аср бошларида 
фожиали “Ақтабан шұбырынды, 

Алқакөл сұлама” офатига ду-
чор қилган жунғор истилосига 
қарши курашни ташкил этишга 
бағишланган халқ ташкилоти 
эди. 1917 йили Оренбургда ўт-
ган 1-Қозоқ қурултойида “Алаш” 
партияси ташкил этилди. Ва, 
маълумки, 2-қурултойида Алаш 
мухторияти эълон қилинган. 
Аждодлардан қолган ушбу сиё-
сий тамойилни Давлат раҳбари 
2022 йили қабул қилган эди. 
Президент Улитовда биринчи 
Қурултойни ўтказди. Бу йиғин-
нинг ўзгача моҳияти бор эди. 
Биринчидан, аждодлар йўли-
дан бориб, Қурултой чақириш 
анъанасини қайта тиклади.

Иккинчидан, тотувлигимизни 
мустаҳкамлайдиган мафку-
равий масалалар муҳокама 
қилинди. Иккинчи қурултой 
2023 йили Туркистон шаҳрида 
ўтиб, унда қатор масалалар 
муҳокама қилинди. Президент 
Қ. Тўқаев Туркистонни Хожа Аҳ-
мад Яссавийсиз тасаввур этиб 
бўлмаслигини, бутун Туркий 
оламда Ислом динининг қарор 
топишига улкан ҳисса қўшган 
атоқли аллома меросини ўрга-
ниш ва улуғлаш зарурлигини 
таъкидлади. Натижада, муқад-
дас шаҳарда аждодлар мероси 
ва ўгитларини изчил ўрганувчи 
“Яссавийшунослик” илмий тад-
қиқот институти ёки илмий тад-
қиқот марказини ташкил этиш 
вазифаси топширилди. Хожа 
Аҳмад Яссавий мақбараси тар-
кибида 1978 йили давлат ва жа-
моат арбоби Ўзбекали Жанибе-
ков ташаббуси билан тузилган 
“Ҳазрат Султон” музей-қўриқ-
хонасига алоҳида мақом бериш 
таклифини қўллаб-қувватла-
шини маълум қилди. Натижа-
да, 2023 йил 19 декабрь куни 
“Ҳазрат Султон” музей-қўриқ-
хонасига алоҳида мақом бериш 
тўғрисида Давлат Раҳбарининг 
фармони эълон қилинди. Бу ҚР 
Маданият ва ахборот вазирли-
ги қошидаги музей-қўриқхона-
лардан дастлабки эришилган 
муваффақият эди.

“Ҳазрат Султон” давлат та-
рихий-маданий музей-қўриқхо-
наси зиммасига юкланган масъ-
улиятли вазифани шараф би-
лан адо этиш билан бирга жа-
ҳон миқёсидаги илғор музейлар 
билан баравар фаолият юри-
тишга бор шижоатини сарф-
лайдиган бўлди. Шунингдек, 
2023 йили Қурултойда айтилган 
ажойиб хушхабар Марал эшон-
нинг Кенесари хонга тақдим 
этган Қуръон китоби Россиядан 
топилиб, тикланаётганлиги эди. 
Тарихий ёдгорликнинг бир нус-
хаси 2023 йил 17 ноябрь куни 
Хожа Аҳмад Яссавий мақбара-
сининг Катта Оқсарой хонасига 
тантанали равишда жойлаш-
тирилди. Бу хушхабар зами-
рида улкан маъно мужассам. 
Президент мақоласида, жорий 
йилда мамлакатимизда қатор 
йирик саммит ва анжуманлар 
ўтишини таъкидлади, шунинг-
дек Шанхай ҳамкорлик таш-

килотига, ЖХШТга, Осиёдаги 
ўзаро ишонч чора-тадбирлари 
кенгашига, Туркий мамлакатлар 
ташкилоти, Оролни қутқариш 
халқаро жамғармасига, озиқ-
овқат хавфсизлиги бўйича ис-
лом ташкилотига раислик қили-
ши маълум қилинди.

Жорий йилда юртимизда Жа-
ҳон кўчманчилар ўйини ўтка-
зилади. Бу мамлакатимиз учун 
муҳим воқеа бўлиб қолиши, 
шубҳасиз. У ўз навбатида қар-
дош, биродар халқлар ўртаси-
даги маданий-инсонпарварлик 
алоқаларини янада юксалти-
ришга хизмат қилиши аниқ. 

Ҳамиша ўзининг комил ва 
етук фарзандларини, шахсла-
рини улуғлаб келган халқмиз. 
Улуғларнинг босиб ўтган ҳаёт 
йўлини келажак авлодга кўрса-
тиб, тарғиб қилиш мақсадида 
Президент Қ. Тўқаев мамлака-
тимизда Қозоқ Фан академия-
сининг тўнғич президенти, олим 
Қаниш Сатпаев таваллудига 
125 йил, машҳур қаҳрамонлар 
Сағадат Нурмағамбетов ҳамда 
Рахимжон Қўшқарбаев тавал-
лудига 100 йил, Қозоқ хонлиги 
– Жўчилар сулоласига асос 
солинганига 800 йил бўлаётга-
нини таъкидлади. Давлатчили-
гимизнинг илдизлари жуда чу-
қурлигини намоён этувчи ушбу 
муҳим сана муносабати билан 
кенг кўламли тадқиқотлар олиб 
борилди ва Қозоғистоннинг кўп 
жилдли тарихини яратиш ишла-
ри поёнига етаётганини маълум 
қилди. 

Мусоҳабада таъкидланган 
тамойиллардан бири – атом 
қувватини жонлантириш усту-
вор масала деган бўлардим. 
Айни дамда мамлакатимиз 
уран қазиб олиш бўйича дунёда 
биринчи ўринда. Бу йўналишни 
амалга ошириш учун мамлака-
тимизда АЭС барпо этиш кун 
тартибидаги масала. Ташаббус-
га қаршиликлар ҳам мавжуд-
лигини таъкидлашимиз жоиз. 
Бироқ Президент халқимиз 
учун жуда муҳим бўлган бу каби 
қарорларни фақат референдум 
орқали қабул қилиш зарурлиги-
ни таъкидлади. 

Январь фожиаларига икки 
йилдан ошди. Бу мамлакатимиз 
учун оғир зарба бўлгани аниқ.

Президент Январь воқеа-
лари бўйича халқни ўйланти-
раётган саволларга аниқ жавоб 
берди. 

Ўйлаймизки, мамлакатимиз 
оғир кунлардан сабоқ олди. 
“Бахт қаерга борасан, – ҳамжи-
ҳатликка бораман”, деган эзгу 
нақл замирида улкан маъно му-
жассам. Бинобарин, бепоён ва-
танимизда фақат ҳамжиҳатлик 
ва ҳамкорлик ғалаба қозониши, 
ота-боболаримиз орзу қилган 
тотувлик ғоясига амал қилиш 
ҳар бир қозоғистонликнинг фу-
қаролик бурчи.

Берик БАЙБЎЛ,
Қозоғистон Журналистлар

 уюшмаси аъзоси.

Юртимизда билимга 
чанқоқ, истеъдодли ўқув-
чилар кўплиги қувонарли 
жиҳат. Бундай ўқувчилар-
ни қўллаб-қувватлаш, рағ-
батлантириш тадбирлари 
уларни янада руҳланти-
ради. 

Икки йил мобайнида Сав-
рон тумани, Эски Иқон қиш-
лоғидаги 1-сонли умумтаъ-
лим мактаби вилоятнинг энг 
илғор илм масканлари қато-
рида кўзга ташланмоқда.

Мактаб мавқеини юксал-
тиришга ҳисса қўшаётган 
ўқувчиларимиз умумтаълим 
мактаблари ўртасидаги рес-
публика фан олимпиадаси-
нинг вилоят босқичида ну-
фузли ўринларни эгаллади-
лар. Жумладан, 10-«А» синф 
ўқувчиси Дилафрўз Низомо-
ва қозоқ тилидан олимпиада-
нинг вилоят босқичида олий 
ўрин эгаллаб, республикага 
йўлланма олди. Бу борада ўз 
ишининг устаси, мактаб раҳ-
бари Ҳамида Чолдонованинг 
хизматлари беқиёслигини 
таъкидлаш муҳим. Теран би-
лимли мактаб директори ёш 
бўлсада, зиммасидаги масъ-
улиятни шараф билан адо 
этиб, нафақат мактаб, балки 
илғор инновациялар, янги-
ликларга мувофиқ давлат 
равнақига салмоқли ҳисса 
қўшиб келмоқда.

Ўқувчилари бугунги Қозо-

ғистоннинг ёрқин келажагига 
хизмат қилаётган тажриба-
ли муаллималардан Чаман 
Абдумажидованинг камина, 
10-«А» синф ўқувчиси Гулруҳ 
Валиева фан олимпиадаси-
нинг вилоят босқичидан ўз-
бек тили ва адабиёти бўйича 
совринли I ўринни эгалла-
шимда хизматлари беқиёс.

Алгебра ва геометрия ўқи-
тувчиси Ойбек Нишонбоев 
ҳамда ўзбек тили ва ада-
биёти муаллимаси Шоҳис-
та Расулова етакчилигида 
Райҳон Розиқова, Севара 
Рустамхонова пухта билим 
эгаллашмоқда. 11-«А» синф 
ўқувчиси Райҳон Розиқова 
математикадан, 9-«А» синф 
ўқувчиси Севара Рустамха-
нова ўзбек тили ва адабиё-

тидан фан олимпиадасининг 
вилоят босқичида совринли 
III ўринни қўлга киритдилар.

«Шогирд устоздан ўзар», 
деганларидек, биз ўқувчилар 
теран билим эгаллаб, устоз-
лар изидан боришга, ҳаракат 
қилмоқдамиз. Президенти-
миз Қ. Тўқаев таъкидлагани-
дек, биз, мамлакат ёшлари, 
ўзимизни комил шахс сифа-
тида ривожлантирибгина 
қолмай, давлатимиз олдида 
турган муҳим вазифалар иж-
росига улкан ҳисса қўшмоғи-
миз даркор.

Гулруҳ ВАЛИЕВА, 
1-сонли умумтаълим 

мактабининг 10-«А» 
синф  ўқувчиси.

 Эски Иқон қишлоғи.

Туркистон вилоятида ки-
чик ва ўрта бизнесни ри-
вожлантириш, тадбиркор-
ларни қўллаб-қувватлаш 
бўйича қатор лойиҳалар 
амалга оширилмоқда. Меҳ-
нат фаолиятини бошлаган 
ёшларга бизнесни ривож-
лантириш имконини бериш 
мақсадида давлат грантла-
ри ажратилмоқда.

Вилоят «Ёшлар имконият 
маркази» раҳбари Ернар Бек-
таев ёш тадбиркорлар билан 
учрашди.

Шу кунларда ишбилармон-
лар давлат томонидан бе-
рилаётган имкониятлардан 
фойдаланиб, ўз тадбиркорлик 
фаолиятини кенгайтирмоқда-
лар.

Таъкидлаш жоизки, ёшлар 
учун жами ўн иккита давлат 
дастури мавжуд. Жумладан, 
2021-2025 йилларда тадбир-
корликни қўллаб-қувватлаш 
“Миллий лойиҳаси» доираси-

да 2,5 фоизли имтиёзли кичик 
насия, «Бастау Бизнес» грант 
лойиҳалари мавжуд.

Вилоят ҳокимининг 
матбуот хизмати.

МАҚСАДИМИЗ – 
ТОТУВЛИКНИ

МУСТАҲКАМЛАШ

БИЛИМЛИ МИНГНИ ЕНГАР...

ЁШ ТАДБИРКОРЛАР САФИ 
КЕНГАЙМОҚДА

Ўтган йилнинг декабрь ойида 28 
нафар туркистонлик тадбиркорга 
грант олиб бераман, деб ишонтир-
ган 1995 йили туғилган Д. исмли 
шахс қўлга олинди. Фирибгар до-
мига илинганлар 700 мингдан 1,1 
млн. тенгегача миқдорда зарар 
кўришган.

Бегоналарнинг маблағини ноқону-
ний равишда ўзлштиришни мақсад 
қилган шахс шаҳар полиция бошқар-
масининг ходимлари томонидан қўлга 
олинди. Айни кунда тергов ишлари 
юритилмоқда. Бундан ташқари, 1990 
йили туғилган Д. исмли шахснинг иши 
судга оширилган. Ўтган йили шаҳар 
полиция бошқармасида фирибгарлик 
ҳолати бўйича 250га яқин жиноий иш 
қайд қилинган бўлиб, унинг 48таси 

грант олиш учун ёрдамлашаман деб, 
ваъда берган товламачига алданиб 
қолган жабрланувчилардан тушган 
ариза.

Туркистон ШПБ Криминал полиция 
бўлимининг тезкор вакили, полиция 
катта лейтенанти Нуртаза Алтаннинг 
айтишича, кейинги пайтда интернет-
фирибгарликка алданган ҳамюртла-
римиз сони ортган. Ҳуқуқ-тартибот 
ходимлари ногиронликка чиқаришга, 
манзилли ижтимоий ёрдамга, давлат 
грантини олишга ёрдамлашаман ёки 
бирон-бир банк менежериман, деб 
қўнғироқ қилган номаълум шахслар 
билан мулоқотда бўлмасликка чақир-
ди.

Вилоят ҳокимининг 
матбуот хизмати.

– Марказ ташкил этилганидан буён 
маҳаллий тадбиркорларга кенг им-
кониятлар яратилмоқда. Таъкидлаш 
жоизки, ўтган йили давлат дастури 
доирасида марказ орқали 1175 лойиҳа 
молиялаштирилди. Улардан 770таси 
чорвачилик, 157таси деҳқончилик, 
55таси ишлаб чиқариш, 118таси хиз-
мат кўрсатиш ва 75таси савдо-сотиққа 
оид лойиҳалардир. Уларнинг умумий 
қиймати – 7 920 997 874 тенге. Бундан 
ташқари, марказ мутахассислари томо-
нидан ўтган йили 1 242 хизмат тақдим 
этилди, – деди Сапарали Адилханули.

Муассаса раҳбарининг сўзларига 
кўра, жорий йилда ҳам бу борадаги иш-
лар давом эттирилади, тадбиркорлик-
ни ривожлантириш ва ишбилармонлик 
муҳитини янада яхшилашга қаратилган 
тадбирлар уюштирилади. 

М. САФАРОВА.

Саврон туманида Абду-
камол Матмусаевнинг та-
шаббуси билан “Жандос” 
терини қайта ишлаш заво-
дининг қурилиши бошлан-
ди. Туман ташкил этилга-
нидан буён бу йўналишда 
фаол ишлар олиб борил-
моқда.

Туман марказида барпо 
этилаётган корхона лойи-
ҳасининг қиймати – 1 млрд. 
тенгени ташкил этади. У 30 
гектар майдонда жойлашган. 
Лойиҳа қуввати – йилига 
100 минг дона терига ишлов 
бериш. Натижада 50 киши 
доимий иш билан таъминла-

нади. Мазкур иншоот кузда 
фойдаланишга топширила-
ди.

Тадбирда туман ҳокими 
Мақсат Танғатаров иштирок 
этиб, тадбиркорга омад ти-
лади.

Вилоят ҳокимининг
матбуот хизмати.

ФИРИБГАРЛАР
 ЖАВОБГАРЛИККА ТОРТИЛАДИ

“TURKISTAN” тадбиркорлар-
га хизмат кўрсатиш маркази 
ўтган йили 1200га яқин бизнес 
лойиҳаларни молиялаштирди. 
Бу ҳақда марказ раҳбари Сапа-
рали Қурбанов маълум қилди.

ТАДБИРКОРЛИК 
РИВОЖЛАНМОҚДА

Жорий йилда Туркистонда 
уй-жой навбати бўйича 190та 
бошпана соҳибларига топши-
рилади. Бу ҳақда шаҳар уй-жой 
муносабатлари ва уй-жой но-
зирлиги бўлими раҳбари Тал-
ғат Усенбаев маълум қилди. 

Унинг сўзларига кўра, бугунги кун-
да шаҳарда уй-жой навбати рўйхати-
да 169 82 фуқаро бор. Улардан 6 602 

нафари ижтимоий ҳимояга муҳтож 
гуруҳ аъзолари, 45 550 нафари кўп 
болали оилалар, 220 нафари етим 
болалар ва 5 607 нафари давлат 
хизматчилари тоифасида рўйхатга 
олинганлар. 

Таъкидлаш жоиз, шаҳарда қури-
лаётган уй-жой бинолари сони ортиб 
бормоқда. Келгусида Туркистон шаҳ-
рида 20та  5 қаватли бинолар (800 та 
бошпана) қурилиши режаланмоқда.

50 КИШИ ИШ БИЛАН ТАЪМИНЛАНАДИ

ЭҲТИЁЖМАНД 
ОИЛАЛАРГА БОШПАНАЛАР

Брифинг



Саврон тумани, Қўшқўрғон қишлоғи ўзбек эт-
номаданият бирлашмаси, оқсоқоллар, медиация 
кенгашлари раиси, “Жанубий Қозоғистон” газета-
сининг доимий обуначиси, муҳтарам ҳамқишлоғимиз 
Йўлдошбой Қосимов хонадонига ўғлим Бахтжон билан 
ташриф буюрдик.

Кореядаги Олимпиадада элимиз 14-ўринни эгаллаб турибди.

Буюк Даштнинг улуғ алломалариЯнги Қозоғистонни бирга барпо этамиз!
(Давоми. Боши ўтган сонда).

Ҳазрат билан масала талаш-
гани Марвдан имом Марвазий 
келганда махсум унинг ёнини 
олди, Яссавийнинг лафзига чанг 
солиб, «Мансури ҳаллож – ко-
фир!» деб бақирди. Неча кунлик 
мунозарадан кейин Марвазий 
таслим бўлгач, тавба қилди. Ил-
ло-билло, жаҳрия тариқатин қа-
бул қилдим, пирим, гуноҳимдан 
ўтинг, деб ерга бош урди. Шайх 
мурувват қилди. Бироқ махсум 
хонақоҳ шартларига чидамади. 
Туққан юрти Собронга кетди. 
Мадрасада мутавалли бўлди. 
Нафс жилови иликдин чиқса чо-
ра йўқ экан. Шаҳобиддин толиби 
илмларнинг ҳақига хиёнат қи-
либ, Соброндан ҳам ҳайдалди.

Махсумнинг бошқа густоҳона 
ишларини ҳам Шайх эшитиб 
турибди. Юрт кезиб, халқи олам-
ни Ҳақ Мустафо йўлига даъват 
этгувчи дарвишлардан хабар 
келди. Шаҳобиддин бултур Соб-
рондан бадарға бўлгач, Қоратов 
ортига ўтибди, Шайхул машойих 
номидан иршод ёзиб, ўзини Қум-
кент хонақосининг пири деб эъ-
лон қилибди. Ўшал ёлғон иршод, 
мана, Шайхнинг қўлида турибди. 
Муҳри қалбаки. Асл муҳрдан 
нусха кўчирибди бетавфиқ мах-
сум.

Шайх Қумкентга одам юбо-
риб, махсумни чақиртирди. Уни 
эл кўзи ўнгида масжид устунига 
боғлаттириб сазойи қилдир-
моқчи эди. Бироқ Шаҳобиддин 
ҳукмга бўйсунмади, Қумкентдан 
ҳажга қочди. Мана, энди ўз оёғи 
билан келибди… Нечук анга ин-
соф ато қилибдур?

Қутбиддин ҳамон қўл қовуш-
тириб пирга итоаткорона тики-
либ турарди. Шайх ёнбошидан 
Шаҳобиддиннинг ёлғон ёрлиғи-
ни олди. Енгил қўзғолди.

– Махсум бирла эл олдида 
сўйлашармиз, – деди ва гулмих-
даги салласига қўл чўзди. Қут-
биддин илдам бориб дасторни 
олди ва икки қўллаб узатди.

– Барака топинг, ўғлим… 
Одам қалинма?

– Қалин… Исфижобдан ҳам 
келибдир…

Шайхнинг юраги сидирилди, 
кекса кўнгли ғалаён қилди. Ис-
фижоб унинг ота юрти, киндик 
қони тўкилган манзил. Қиблаго-
ҳининг турбати, онаизорининг 
бир сиқим турпоғи Исфижобда. 
Неча йилдирки, зиёратига етол-
мади. Кўнгилни армон, надомат 
ўртайди. Оллоҳ насиб этса, энди 
ёвуқ қолди. Бирор ҳафтада та-
воф айлаб кўзларига суртгай.

Ҳазрат кичкина эшик дан 
«Бисмилло!» деб ташқарига 
чиқди. Масжиди Султония олди-
даги улкан майдон одам билан 
тўлган. Оқ дасторлик уламолар, 
мўъжаз, кўк саллалик мулла-
баччалар, хирқа кийган дарвиш-
лару қоп елкалаган деҳқонлар, 
бола етаклаган аёллар. Майдон 
чеккасида отлиқ кишилар кўзга 
ташланади. Эгниларига осган 
яроғларига қараганда улар ўғуз 
хони Олтинтошнинг черикларига 
ўхшайди.

Ҳазратни кўриб, навкарлар 
апил-тапил отларидан тушди-
лар.

Султони орифин баланд ай-
вонда бир муддат сукут сақлаб, 
халойиққа разм солди. Оломон 
ичида авлиё бобонинг каромат-
ларини минг бор эшитган, лекин 
ўзини кўрмаганлар кўп эди. 
Уларнинг наздида авлиё – дев-
қомат, соқоли кўкрагига тушган, 
салласи саватдек, тўнининг 
енги-ю этакларига турли хил 
оятлар чекилган ҳайбатли бир 
кимса бўлиши керак эди. Ҳазра-
ти Султон эса, бутунлай бўлакча 
эди. Ана, у чарчоқданми, муто-
лааданми киртайган осуда кўз-
ларини тикиб одамларга ювош, 
ўйчан боқиб турибди. Эгнида 
оппоқ, одми яктак, ингичка қилиб 
ўралган чоғроқ салла. Соқол-
мўйлаби ҳам бежирим. Белида 
зангори белбоғ. Жуссаси-да 
кичкина.

Одамлар ҳайрат бармоғини 
тишлади. Шундоқ кичик жусса, 
тик қоматли, хушсурат бир киши-
нинг авлиё эканлиги, дунёнинг 
тўрт тарафида тўқсон минг му-
риди борлиги, ҳатто подшолар 
ҳам у киши билан маслаҳат-
лашиб иш қилиши тасаввурга 
сиғмасди.

Майдон босиқ гувлади. Бе-
сабрроқ кимсалар оломонни 
тирсаклаб, пешайвон сари ин-
тилди. Шайх атрофига қаради. 
Ўнг томонда Сўфи Донишманд 
билан Мансурхўжа, сўлда Ҳа-
кимхўжа Сулаймон, Бобо Мо-
чинни кўриб, қўлини кўтарди. 
Ҳовур андак босилгандек бўлди.

– Бисмиллоҳир раҳмонир ро-

ҳийм! – деди Ҳазрат бўғиқ, ши-
рали товушда. Майдон гувлаб 
акс-садо қайтарди.

– Оллоҳу акбар!
– Оллоҳу акбар!
– Эй, аҳли мўмин! Ораларин-

гизда Шаҳобиддин деб аталмиш 
Шайхул-раисни танийдирғон 
мўъмин мусулмон бўлса, мана 
бу ерга чиқиб гувоҳлик берсин.

Майдон оғир сукутга чўмди.
– Ҳеч ким танимайдирми?
– Йў-ў-ўқ! Биз Ҳазрати Сул-

тонни таниймиз! Шайх Шаҳо-
биддинни танимаймиз, – деган 
ҳайқириқлар эшитилди.

– Нечук танимайдирсиз?.. 
Мана у кишим! – Шайх чап ёнига 
ўгирилди, – тақсир, муридларин-
гизга ўзларини кўрсатсинлар…

Шаҳобиддин Ҳазратдан бир 
одимча ортда турган эди, типир-
чилади, тисарилиб, халқ назари-
дан қочмоқчи бўлди. Бироқ Бобо 
Мочиннинг темир панжасидан 
қутулолмади. Бобо Мочин уни 
тирсагидан маҳкам сиқиб айвон 
лабига олиб келди. Одамлар кўк 
мовут тўн кийиб, белини икки 
еридан боғлаган қалмоқбашара 
кишига ажабланиб боқдилар. 
Шайх боягидек сокин, қатъий 
овозда хитоб қилди:

– Пайғамбар алайҳиссалом 
жаноблари «Ал-каззобу ло-ум-
мати» дебдилар. Рўпарангизда 
турган осий банда бул ҳадис-
нинг маънисини билмасмиди? 
Биларди. Илло риоя қилмади. 
Оллонинг ғазабидан қўрқмай 
ёлғон сўзлади. Ул нечук инсон-
ки, ҳақ йўлиға кирган толиби 
илмларнинг ҳақини еса! Ўзини 
кўлбор Шайх чоғлаб, беҳаёлик 
бирла ўзига ўзи фатво ёзиб 
олса! Аҳли мўъмин кўзига чўп 
солиб риёкорлик қилса, нафси 
ҳайвоний деб охиратини сотса! 
Боз устига бетини қаттиқ қилиб 
эл ичинда ҳожи тўппи кийиб ке-
рилиб юрса!

Шаҳобиддин ҳожининг умиди 
пучга чиқди. «Эҳ, қариб қуюл-
маган бошим! – деб қарғанди 
ичида. – Гумроҳ бўлмасанг, шу 
мутакаббур Шайхнинг олдига 
мўйин солиб келасанму? Энди 
не одам бўлдинг? Номаи аъмо-
лингни билмаганлар ҳам билиб 
олур энди. Водариғо, қайси жин 
урди сени, ҳожи Шаҳобиддин, 
нега келдинг бу ерга, а, нега ҳам 
келдинг? Ана энди хорлик туп-
роғига беланиб рўсиё бўлдинг, 
ҳожи!»

Аслида унинг бошқа иложи 
ҳам йўқ эди. ЁЛҒОН Фатво ош-
кор бўлгач, Шаҳобиддин бир 
ерда туролмай юртма-юрт тен-
тираб қолди. Анави қовоқбош 
дарвишлар унинг қилмишларини 
етти оламга ёйиб улгуришган 
экан. Махсум қайси кент, овул ё 
ўбага борса, «Ўзига ўзи иршод 
ёзиб, шайх бўлиб олган кимса 
сиз эмасми, тақсир?», деб ёз-
ғирдилар. Хуллас, унинг ови 
юришмади, насибаси қирқилди. 
Минбаъд Шаҳобиддин номини 
ўзгартириб ё эл танимас ерда 
истиқомат қилиши ёки Шайхнинг 
олдида тавба қилиб, жилла қу-
риса бирор масжид имомлиги-
ни сўраши лозим эди. Махсум 
иккинчи йўлни танлади. Илло 
Шайх уни кечирмади. Лоақал 
истиғфор айтишга ҳам қўймади, 
билъакс, авом халқ кўз ўнгида 
шарманда қилди.

– Эй, мўъминлар! – Ҳазрат-
нинг товуши олисдан, гўё са-
модан гумбурлаб келгандек 
бўлди. – Шариати Мустафога 
шак келтириб, бировнинг ҳаққига 
хиёнат қилғон, ёлғон фатво ила 

раиятнинг нонига чанг солғон, 
илм олиб, илмига риоя қилма-
ғон, мунофиқ, ҳарис кимсанинг 
жазоси не бўлғай, айтинг!

Халойиқ ҳавога мушт ўқталиб 
шовқин солди. Саф олдида тур-
ган уламолардан бири «Сазойи 
қилинсун!» деб бақирди.

– Сазойи қилинсун!
– Саққол-мурти қирилсун!
– Мачитга киргизмаслик керак 

бундайин нафси бузуқни!
Шаҳобиддиннинг ў такаси 

ёрилгудек бўлди. Жони ҳалқуми-
га тиқилди. Назарида ҳозир, шу 
ерда унинг қўл-оёғини боғлаб, 
соқол-муртини қириб ташлаша-
дигандек, дағ-дағ титради.

– Ёлғон! – деди у хириллаб. 
– Шайх ўтрик сўллаб турибдур! 
Ман анинг этагини кўзимга сурт-
мадим. Шул боис менда қасди 
бор.

Шайх чап ёнига қараб «Мус-
ҳаб!» деди кескин. Мансурхўжа 
илкидаги Қуръонни икки қўллаб 
Шаҳобиддинга тутди.

– Олинг! – деди Шайх ҳожига, 
– мана шу каломуллони ушлаб 
қасам ичинг! Ёлғон сўллаган 
бўлсангиз – сизни худо урсин, 
магар мен ёлғон деган бўлсам – 
мени худо урсин! Олинг!

Шаҳобиддин иккиланди. Агар 
Қуръон ушлаб қасам ичмаса, 
ҳозиргина айтган гаплари абас 
бўлиб чиқар, унда (худо кўрсат-
масин!) ростдан ҳам қўл-оёғини 
боғлаб, соқолини қириб ташлаш-
лари мумкин эди.

Ҳожи мунофиқлик кечирил-
мас гуноҳ эканлигини билиб 
турса-да, «Илоё, ўзингга сиғин-
дим», дея Қуръонни қўлига олди. 
Манглайига суркаб ўпди. Сўнг 
уни кўкрагига босиб туриб халқ-
қа ўгирилди.

– Мана шу каломулло бирла 
қасам ичаманки, Шайх мендек 
бир бегуноҳ мўъмин мусулмонга 
туҳмат тошини ёғдириб туриб-
дур. Бир йил муқаддам бизга 
ўз қўллари бирла шаҳодатнома 
ёзиб бериб эдилар, энди бўлса, 
ўшал ёрлиқдан ҳам, муҳрдан 
ҳам тониб, каминадек мусулмо-
ни комилни бадном қилдилар… 
Парвардигори олам, ўтрик сўй-
лаётган бўлсам…

Одамлар нафас олмай, ово-
зи, бутун вужуди титраб онт 
ичаётган ҳожига бақрайиб ти-
килдилар. Улар, «Наҳот Ҳазрати 
султон бир мусулмонга туҳмат 
қилсалар, наҳот…» деган гумон 
юкидан лолу карахт, ҳайрон 
эдилар.

Шайх эса, ҳожини бунчалик-
ка боради, деб ўйламаган эди. 
Эллик йилдирки, у тоат-ибодат 
билан банд, Қуръони мажидни 
минг карра хатм қилди, қанча-
қанча куффорни дини исломга 
киритди, илло китоб ул-умма 
устида ёлғонни рост деб онт 
ичаётган қасамхўрни илк маро-
таба кўриб турибди!

Шайх ёқасига қўл югуртирди. 
«Астоғфурулло! Астоғфурулло!» 
дея ичида калима келтирди. Ти-
лида калимаи шаҳодат, дилида 
– ўзга бир оят, ўзга бир дуо…

– …агар ўтрик сўллаётган 
бўлсам, майли, ер тишлайин, оғ-
зи-мурним қийшайиб қолса ҳам 
розиман…

Ҳожи Қуръонни ўпиб, Ман-
сурхўжага узатди ва Ҳазрат 
томонга ғолибона қараб қўйди-
да, икки қадам четланди. Шайх 
вужудига жо бўлган ва ёлғиз ўзи-
гагина маълум руҳий қувватини 
жамлаб ҳожининг кўзларига 
қаттиқ тикилди.

Саъдулла СИЁЕВ

Ахмад Яссавий

(Давоми бор).

Маънавият 

Акам меҳнат фаолиятини 
Самарқанддаги Зармитон 
конларида бошлаган. “Са-
марқанд геология” ташкило-
тининг бош директори ўрин-
босари, Ўзбекистонда Давлат 
геология назорати бошқарма-
си бошлиғи лавозимларида 
самарали фаолият юритди. 
Тажрибаси, билими билан 
бугунги кунда ҳам шу соҳа 
равнақига муносиб ҳисса қў-
шаётганлиги шонли тарих. 

Ўзбекистонда хизмат кўр-
сатган геолог, СССР даврида 
ҳам кўплаб мукофотлар би-

лан тақдирланган Нарзулла 
Ҳамидуллаев ҳақида суюкли 
нашримиз “Жанубий Қозоғис-
тон” газетасида мақолалар 
чоп этилган. Туркий оламнинг 
маънавий пойтахти Туркис-
тонда киндик қони томган 
геолог, ўз касбининг устаси 
Нарзулла Файзулла ўғлига 
соғлик-саломатлик, ҳаётда 
омад тилаймиз.

Фозил ҲАМИДУЛЛАЕВ,
Туркистон вилоятининг 

ибратли фуқароси.
Муаллиф тасвири.

Мақоламиз қаҳрамо-
ни 1951 йили 1 мартда 
Қўшқўрғон қишлоғида 
дунёга келди. Мухтар 
Ауезов номли мактабни 
муваффақиятли тамом-
лаб, Туркистон шаҳри-
да ҳунар-техника билим 
юртида ўқиди. Ҳарбий 
хизматни 1971 йили та-
момлагач, механиза-
торлик касбини эгал-
лаб, жамоа хўжалигида 
донгдор механик, зве-
но, бригада етакчиси 
сифатида самарали 
меҳнат қилди. Ер билан 
тиллашган маҳоратли 
деҳқон сифатида элда 
эъзоз топди. Меҳнатла-

Вилоятимизда давлат грантини олаётган 
тадбиркорлар сони ортиб бормоқда. Улардан 
бири – Кентов шаҳридаги Хонтоғи қишлоғида 
истиқомат қилувчи Жайсанкул Буирашева. У 
“Қишлоқ омонати” дастури доирасида 3 млн. 
тенге насия олиб, нон ёпиш учун зарур уску-
на ларни харид қилган.

Жайсанкул Сарсенбайқизи қандолатчилик 
ва нон маҳсулотларини ишлаб чиқаришда 10 
йилдан ортиқ тажрибага эга. Бу билан у оилавий 
тадбиркорликка асос солди. Келини ва турмуш 
ўртоғи ҳам бу ишда ёрдам беришади. Келажакда 
шаҳардаги барча дўконларни нон билан таъмин-
лашни режалаштирмоқда.

Вилоят ҳокимининг матбуот хизмати.

ТУРКИСТОННИНГ 
ФАХРИ

“Ўртоқ” қишлоғида туғилиб, Тошкент Давлат универси-
тетини геология ихтисослиги бўйича тамомлаган тўнғич 
акам Нарзулла Файзулла ўғли барча туркистонликларнинг 
фахри. Яқинда у Тошкент шаҳрида қутлуғ 75 ёшини нишон-
лади.

P.S. Доимий обуначи-
миз Фозил Ҳамидуллаев-
нинг умр йўлдоши, шоира 
Клара Сайдан қизи “Кар-
вонсарой” савдо уйида 
тадбиркор ҳамкасблари 
ўртасида “Жанубий Қо-
зоғистон” газетаси обу-
наси тарғиботини холис 
давом эттирмоқда. Омад 
тилаймиз. 

ЭЛ КОРИГА 
КАМАРБАСТА 

ИНСОН

НОВВОЙЧИЛИК – ДАРОМАД МАНБАИ

ри қатор давлат медаллари 
ва ташаккурномалар билан 
тақ дирланган. Обунадаги 
фаоллиги туфайли таҳри-
рият тавсиясига кўра “Үлес” 
хайрия жамғармасининг “Тур-
кистон вилоятининг ибратли 
фуқароси” унвонига сазовор 
бўлган. 

Умр йўлдоши Зулфия Аб-
дуҳолиқ қизи билан қобил 
фарзандлар – Шаҳло, Маҳ-
лиё, Абдуманноп, Бобомурод, 
Тўхтамуродларни тарбиялаб, 
ширин-шакар невара, эва-
ралар кўрди. Нафақа ёшига 
етсада, жамоат ишларида 
фаол. Хусусан, Қўшқўрғон 
қишлоғидаги бош йўлни си-
фатли асфальтлаш, обикор 

деҳқончилик, ёшлар учун 
спорт иншоотларини барпо 
этиш каби жуда кўплаб маса-
лаларни қишлоқ, туман ҳо-
кимликлари, турли даражада-
ги депутатлар олдига масала 
сифатида қўйиб, ижобий ҳал 
қилинишига эришмоқда. Бу 
ҳақда суюкли нашримиз “Жа-
нубий Қозоғистон” газетасида 
мақолалар мунтазам эълон 
қилинмоқда. Йўлдошбой ака 
қишлоқ ўзбек этномаданият 
бирлашмаси раиси сифатида 
бадиий, илмий адабиётларни 
қизиқиб, иштиёқ ила кўп муто-
лаа қилади. 

Устози Обиддин Фахрид-
динов каби нуфузли давра-
ларда давлат ва ўзбек тил-

ларида фикрини ом-
мага мукаммал етказа 
олиш қобилиятини на-
мойиш этганлигининг 
г увоҳи бўлганман. 
Республика “Олтин ки-
тоб”ида сурат ва тар-
жимаи ҳоли нашр қи-
линиши режаланаёт-
ган Йўлдош Қосимов 
билан ҳақли равишда 
фахрланамиз. 

2022 йили май ойи-
да Туркистон-Шим-
кент-Сайрам-Арслон-
боб йўналишида таш-
кил этилган “Жанубий 
Қозоғистон” – ҳар бир 
хонадонга!” маънавий 
тадбирида фаол иш-

тирок этганимиз, сафардан 
олам-олам таассурот олиб, 
янги дўстлар орттирганимиз 
шонли тарих.

Эл корига камарбаста фи-
дойи ҳамқишлоғимиз Йўл-
дошбой Қосимовга сиҳат-
саломатлик, оилавий бахт 
тилаб қоламиз.

Поччахон БОБОЖОНОВ,
Туркистон вилоятининг 

ибратли фуқароси. 
Тасвирларда: Й. Қосимов; 

оила даврасида; обунага ба-
ғишланган маънавий тадбир-
да.

Бахтжон ПОЧЧАХОН ўғли 
ва Шомирза МАДАЛИЕВ

 тасвирлари. 



Янги Қозоғистонни бирга барпо этамиз!

Қозоғистонда янги туғилган гўдакка исм-шарифидан аввал ИИН берилади.

Аҳолига зарур кундалик 
озиқ-овқат ва саноат маҳсу-
лотлари билан савдо қилувчи 
ушбу шохобча фаолиятидан 
мижозлар мамнун. И. Алтин-
сарин номли марказий кўча 
бўйида жойлашган “Бек” мар-
кети соҳиблари Достон Ҳасан 

ўғли, умр йўлдоши Шоҳиста 
Исмоиловалар нафақадаги 
устоз-мураббий Қурбонбой 
Ирисбековнинг шогирдлари. 
Обуна хусусида таҳририят но-
мидан битилган хатни тақдим 
этдик. Очилганига 6 йилдан 
ошган ушбу ораста савдо мар-
кази мижозлар билан ҳамиша 
гавжум. “Бек” савдо маркази 
соҳиблари билан мулоқотда 
бўлдик. 

Суҳбат жараёнида уларнинг 
тўнғич фарзанди Жасурбек ви-
лоят марказидаги халқаро уни-
верситетда таълим олаётгани, 
Диёрбек, Гўзал, Тўрабеклар 
ҳам албатта олий маълумотли 
бўлишни орзу қилаётганидан 
воқиф бўлиб, омад ва зафар 
тиладик.

Чўрноқ қишлоғининг фахрий 
оқсоқоли, фаол обуначимиз 
Хайрулла Жумадуллаевнинг 
қудаси, марҳум Болтабой ака 
асос солган “Болтабой ота” 
савдо марказида унинг ўғли, 
олтмиш ёш сари одимлаётган 
меҳнат фахрийси Маҳмуд Ше-
ралиев мижозларга сифатли 
хизмат кўрсатиш баробарида, 
обунани қўллаб-қувватлашга 
тайёрлигини маълум қилди. 

Бобойқўрғон кўчасида жой-
лашган “Саврон” маркетида 
“Чўрноқ” умумтаълим мактаби-

ни аълога тамомлаган, бугунги 
кунда Туркистондаги ХҚТУ-
нинг математика факультетида 
таълим олаётган иқтидорли 
талаба Диёна Шавкат қизи би-
лан ҳам мулоқотда бўлдик. До-
рилфунундан сўнг ўзи таҳсил 
олган ўрта мактабда матема-
тика муаллимаси бўлишни ор-
зу қилаётган, олий маълумот 
олиш баробарида тадбиркор 
ота-онасига мадад бўлаётган 
Диёнага ўқишларида муваф-
фақият, ҳаётида бахт-саодат 
тиладик. 

Ш. МАДАЛИЕВ.
Тасвирларда: ҳимматли 

муштарийларимиз.
Муаллиф тасвирга олган.

ЗАМОНАВИЙ ЧОРВАЧИЛИК 
БИРЖАСИ ОЧИЛАДИ

Вилоят ҳокими Дархан Сатибалди ҚР Ҳукумати делегация-
си таркибида Австралия мамлакатига ташрифи чоғида қатор 
музокаралар олиб борган эди. Шулардан бири Туркистон 
вилоятида халқаро талабларга мос мол бозорини очиш ма-
саласи. Бугунги кунда ушбу йўналишда тизимли ишлар олиб 
борилмоқда.

Минтақавий сармоявий штаб мажлисида ҳам ушбу лойиҳани 
амалга оширишга доир топшириқлар берилди. Шу муносабат би-
лан, Сайрам тумани ҳокими Арман Сабитов Австралиядан махсус 
ташриф буюрган мутахассислар билан учрашиб, минтақада чор-
вачилик соҳасига доир улкан лойиҳани муҳокама қилди.

Таъкидлаш жоизки, Сайрам – қишлоқ хўжалиги ривожланган 
йирик туманлардан бири. Жорий йилда туманда “Чорвачилик 
биржаси” лойиҳаси “Nurym Group” компанияси томонидан амалга 
оширилади. 

Тадбиркор Сирим Ертаевнинг айтишича, бу ерда мол сотувчи-
ларга ҳам, хўжаликларга ҳам, келувчиларга ҳам шароитлар яра-
тилади.

Янги лойиҳада сотувчилар ва харидорлар хавфсизлигига ало-
ҳида эътибор қаратилади. Унда сотишга олиб келинган молни 
жойлаштиришда замонавий технологиялар қўлланилади. Энг му-
ҳими, чорвачилик биржаси тозаликни қатъий назорат қилади.

Ҳозирги кунда лойиҳанинг смета ҳужжати австралиялик мута-
хассислар билан ҳамкорликда тайёрланмоқда. Лойиҳа Алмати-
Самара йўли бўйида барпо этилади. Ҳозир ерни тайёрлаш, инф-
ратузилмасига доир таҳлил ишлари олиб борилмоқда.

Вилоят ҳокимининг матбуот хизмати.

СЎЛИМ МАНЗИЛЛАР 
ТАРОВАТИ

Минтақа раҳбари Дархан Сатибалди ҳар бир шўъбада олиб борилаётган 
ишларни ўз вақтида тугатиш учун туман, шаҳар ҳокимларига аниқ топши-
риқлар бермоқда. Чунончи, ҳокимларнинг вазифаси фақатгина кўчат экиб, 
кўчаларни тозалаш эмас, балки туркистонликлар ҳордиқ чиқарадиган жой-
ларни кўпайтиришга ҳам ўз ҳиссасини қўшишдир.

ЧЎРНОҚНИНГ ҲИММАТЛИ 
ТАДБИРКОРЛАРИ

Саврон туман ўзбек этно-
маданият бирлашмаси раиси 
Қурбонбой Ирисбеков ташаб-
буси билан давлатимизнинг 
тинчликпарвар сиёсатини 
она тилимизда тарғиб қилаёт-
ган “Жанубий Қозоғистон” 
вилоят газетаси адади ре-
жасини бажариш мақсадида 
туман маркази – Чўрноқ қиш-
лоғидаги хусусий савдо мар-
казларига ташриф буюрдик. 

P.S. Юқорида номлари қайд этилган ҳимматли 
тадбиркорлар ўзлари ҳамда барча қарин-

дош-уруғларини “Жанубий Қозоғистон” газетасига обу-
на қилдиришди. Улардан ибрат олайлик, азизлар!

Югнак қишлоғи оқсоқол-
лар кенгаши раҳбари сифа-
тида барча ҳамюртларимга 
ҳар соҳада ютуқларимиз мўл 
бўлишини тилайман. Давлат 
бошқариш тизимидаги янги 
ижобий янгиликларни алоҳи-
да таъкидлаш жоиз.  

Ўғлим Нурсултон Абдуллаев 
сайловда рақобат синовидан 
ёруғ юз билан ўтиб, ҳамқиш-
лоқларининг қўллови билан 
Саврон туман маслаҳатига 
Республика партиясидан депу-
тат этиб сайланди. Жорий йили 
давлатдан насия олиб, мактаб 

қуриш ниятида. Илгари мен ҳам 
депутатликка номзод бўлган-
ман. Лекин депутатлик саодати 
ўғлим Нурсултонга насиб этди. 
Орзуим ўғлим эришган улкан 
ютуқ мисолида ушалганидан 
беҳад хурсандман. 

Бу ҳақда ўзимиз обунада 
масъул “Жанубий Қозоғистон” 
газетаси саҳифаларида ёри-
тилган. Ушбу нашр қишло-
ғимизда обикор деҳқончилик 
муаммоларини ҳал қилишда 
холис кўмак бериб келаётган-
лиги билан ҳам қадрли. 

Насиб этса, жорий йил март 

ойида қутлуғ 75 ёшни қарши-
лайман. Куч-ғайратим, билим 
ва тажрибамни қадрдон Юг-
нак қишлоғида йирик деҳқон 
хўжалигини ташкил этишдек 
бунёдкорлик ишига сафарбар 
эта олдим. 

Ота-боболаримиз орзу қил-
ган, меҳнатимизга яраша фаро-
вон ҳаётда яшаяпмиз. Элимиз 
тинч, юртимиз омон, ёшлари-
миз имонли, саодатли бўлсин! 

Фарҳод АБДУЛЛАЕВ,
Саврон туманининг 

фахрий фуқароси.

Ютуқларимиз мўл бўлсин

ҲАР ГЎШАСИ БОҒУ 
БЎСТОН БЎЛАДИ

Туркистоннинг буюк ўтмишига уйғун 
замонавий қиёфасини яратишда янги би-
но ва иншоотлар қуриш билан бирга, ҳар 
бир туп дарахт ва гул кўчати экишга ҳам 
алоҳида масъулият, эътибор билан ёндо-
шилмоқда. Янги ташкил этилаётган боғ 
ва хиёбонларга ҳам шаҳар иқлимига мос, 
атроф-муҳит мусаффолигини таъмин-
ловчи ва кишига завқ берадиган дарахт 
кўчатлари ўтқазилмоқда. 

Ушбу дарахтларни парваришлаш бўйича 
соҳа мутахассислари ҳамкорликда иш олиб 
бормоқда. Бу эса ушбу ҳудудни Туркистон-
нинг экотуристик манзилларидан бирига 
айлантириб, юртимизга келаётган хорижлик 
сайёҳларга бетакрор табиатимиз ва унинг 
турфа гўзалликларини кўрсатиш имкония-
тини беради. Ана шундай ёндашув туфайли 
шаҳардаги яшил майдонлар 35-40 минг 
квадрат метрга кенгайди. Эътиборлиси, бу 
ниҳоллар дастлаб хориждан келтирилган 
бўлса, бугун маҳаллий кўчатчилик ва гулчи-
лик хўжаликларида етиштирилмоқда.

Ҳаво мўътадиллиги ва атроф-муҳит му-
саффолигини таъминлашда фавворалар-
нинг аҳамияти катта. Шу боис, шаҳардаги 
боғ ва хиёбонлар, майдонларда ҳар йили 
замонавий фавворалар қуришга алоҳида 
эътибор қаратилмоқда. Бу тадбирлар сўлим 
манзиллар тароватини оширмоқда.

 Чунончи, янги ўйин майдончалари, 
қулай йўлакчалар, автобекатлар пайдо 
бўлмоқда. Кентов шаҳар ҳокимлиги 
аҳолининг сайр қилиб, дам олиши учун 
болалар ўйин майдончаси ва ажойиб 
фаввора барпо этди. Вилоят оқсоқол-
лар кенгаши аъзоси С. Исмаиловнинг 
айтишича, кентовликларнинг туҳфаси 
ўрнида илгари катта чиқинди тўкила-
диган майдон бўлган, вилоят ва шаҳар 
ҳокимликларининг ҳамкорлик даги 
хайрли иши туфайли эндиликда сўлим 
гўша вужудга келди. 

– Тунги чироқлар ўрнатилган хиё-
бонда велосипед миниш мумкин, мах-
сус футбол майдони мавжуд, автоту-
раргоҳ барпо этиш ҳам ёдидан чиқмаб-
ди, – дейди кичик туман оқсоқоллар 
кенгаши раиси С. Исмаилов.

7-мавзе, яъни кичик туман Кентов 
шаҳрига бириктирилган, 2019 йилнинг 

ноябрь ойидан эътиборан бу ерда обо-
донлаштириш ишлари олиб борилмоқ-
да. Ҳозирда 8000 туп кўчат ўтқазилган, 
5000 кв.м. футбол майдончаси қурил-
ди, спорт мажмуаси мавжуд. 

Ушбу кичик туманда 10525 одам ис-
тиқомат қилади, 2971 уй ва 72та кўча 
мавжуд. 

Хусусий уйлардан ташқари, тад-
биркорлик, саноат субъектлари ҳам 
тозалик муассасалари билан шартно-
ма тузилди. Бундан ташқари, аҳолини 
табиий газ билан таъминлаш масала-
ларига ҳам алоҳида эътибор қаратил-
моқда. 

Шаҳарни ободонлаштиришга ҳисса 
қ ўшаётган туманлардан туркистонлик-
лар бениҳоя мамнун.

Вилоят ҳокимининг 
матбуот хизмати.

Ғолиблар 
тақдирланди

Тулкибош туманидаги А. Макаренко номидаги мактабда 
“Миллий мактаб лигаси” доирасида ўтказилган спорт мусоба-
қалари ғолибларини тақдирлашга бағишланган тадбир ўтди. 

9-11-синф ўғил болалари жамоаси туман умуммиллий мактаб 
лигаси доирасида баскетбол бўйича ўтказилган мусобақаларда 
учинчи ўринни, 7-8-синф қизлари жамоаси вилоят умуммиллий 
мактаб лигаси доирасида гандбол бўйича ўтказилган мусобақа-
ларда 1-ўринни эгаллади. 

5-6-синф қизлари жамоаси вилоят умуммиллий мактаб лигаси 
доирасида қўл тўпи бўйича ўтказилган мусобақаларда 2-ўринга 
сазовор бўлди, 

9-11-синф қизлари жамоаси вилоят умуммиллий мактаб лигаси 
доирасида қўл тўпи бўйича 1-ўринни эгаллади.

Ғолибларга диплом ва эсдалик совғалари топширилди.
***

Т. Рисқулов қишлоғида кураш бўйича 2009-2010 йилги ўсмир 
ўғил-қизлар ўртасида Туркистон вилояти чемпионати ўтди. 

Мусобақада Тулкибош тумани 1-сонли спорт мактаби тарбия-
ланувчилари Тўқтар Исмаилов, Ақтўре Султанбек, Венера Турсин-
бек, Аяулим Тўлеген, Назиғат Сағидулла 1-ўринни эгаллади. Айша 
Жусипали, Асилхан Жалғасбай, Хамит Сейсен 2-ўринга сазовор 
бўлишди. Умумжамоа ҳисобда қишлоқ полвонлари 5та олтин, 1та 
бронза ва 8та кумуш медални қўлга киритди. Ёш спортчиларнинг 
мураббийлари – Дархан Дарибаев, Бахит ва Тўхтар Исмаиловлар.

Тулкибош тумани ҳокимининг матбу от хизмати.

ШИМОЛГА КЎЧГАНЛАР 
АФСУСЛАНМАЙДИ

Тўлебий туманидан шимолий вилоятларга кўчишга ариза 
бераётганлар сафи кун сайин кенгайиб бормоқда. Ўтган йили 
17та оила “Серпін» дастури доирасида шимолий минтақалар-
га кўчиб борган. Бугунги кунда уларнинг барчаси доимий иш 
билан банд, бошпаналарга эга. Кўчганларнинг ўз қарорлари-
дан афсусланмаслиги яққол сезилиб турибди.

Шимолий Қозоғистон вилоятига кўчган оилалар Қизилжар, Жам-
бил, Уалиханов туманларига жойлашган. П. Асанов ҳам шулардан би-
ри – кўчганидан хурсанд. “Бошпанали бўлдим, ишга жойлашдим, икки 
фарзандим болалар боғчасига боряпти. Кўчиб боргач, бадал пули 
олдик. Маошим ҳам оз эмас. Ҳамма ишларим жойида”.

Ленгер шаҳридан кўчиб борган Д. Тастанов ва Ш. Асановларнинг 
ҳам иш жойи, бошпанаси мавжуд.

Ҳамюртларимиз дастлаб ҳаяжонланиб, тақдирлари қандай бўлиши 
ҳақида кўп ўйлаганлар. Бугунги кунда ташвишлар ортда қолди.

Яқинда Павлодар вилояти, Успенск тумани ҳокими ва бандлик 
маркази директори масофадан тўлебийликлар билан учрашувлар ўт-
казган эди. Улар туманда бўш иш ўринлари кўплигини, мутахассислар 
етишмаслигини, уй берилишини айтиб, тўлебийликларни шимолга 
кўчишга ундаган эдилар. Натижада, Шарқий ва Шимолий Қозоғистон 
вилоятларига кўчиш дастурида иштирок этиш истагида 11 оила (47 
аъзоси бор) ариза берди .

Б. РЎЗИМАТОВА.

Манзилимиз – Мустақил Қозоғистон!

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

ҚЎШ ДИПЛОМЛИЛИККА
 ЭРИШИЛДИ

Ўтган йилги муваффақиятларнинг 
асосийси – қўш дипломли таълим 
дастурлари доирасида эришилган 
ютуқлардир. А. Яссавий универси-
тети ва Туркиянинг Муғла Ситқи Кўч-
ман университети ўртасидаги узоқ 
муддатли ҳамкорлик янги босқичга 
кўтарилди. Ўзаро ҳамкорликнинг 
самараси натижасида универси-
тетнинг Иқтисодиёт, бошқарув ва 
ҳуқуқшунослик факультетининг Ме-
нежмент ва туризм кафедрасига 
қарашли “Туризм” ва “Меҳмонхона 
иши ва меҳмонхона бизнеси” таълим 
дастурлари Туркиянинг Олий таълим 
кенгашида қўш дипломли таълим 
дастурлари сифатида тасдиқланди.

Мамлакатимизга, айниқса, Тур-
кистон сингари туризм индустрия-
си шиддат билан ривожланаётган 
минтақага ўта муҳим соҳада қўш 
дипломли таълим дастурларининг 
очилиши келажакда талабаларнинг 
рақобатбардош бўлишига ижобий 
таъсир кўрсатади. Энди талабала-
римиз бир вақтда халқаро даража-
даги иккита: Қозоғистон ва Туркия 
дипломига эга бўла олади. 

Қўш дипломли таълим орқали 
талабалар Аҳмад Яссавий универ-
ситетида ўқиб юрган пайтда, маълум 
бир босқичда ҳамкор Муғла Ситқи 
Кўчман университетида ҳам ўқишга 
бора олади. Келажакда университет 
ўзининг ҳамкори билан “Туризм” ва 
“Меҳмонхона иши ва меҳмонхона 
бизнеси” ихтисослиги бўйича етук 
мутахассислар тайёрлайди.

РЕЙТИНГДА ЕТАКЧИ 
ЎРИНЛАРДА

Йил ютуғи сифатида универси-
тетда турли йўналишларда амал-
га оширилаётган ишлар халқаро 
рейтинг агентликларининг юксак 
баҳосига эга бўлмоқда. Ўтган йил 
дорилфунун веб-сайтининг ютуғи 
билан бошланди. Таълим маска-
ни Webometrics Ranking of World 
Universities-2023 рейтингида мам-
лакат олий ўқув юртлари орасида 
6-ўринни эгаллади.

Аҳмад Яссавий университети 22 
март куни эълон қилинган QS World 
University Rankings by Subject 2023 
– жаҳоннинг илғор университетлари-
нинг фанлар рейтингига кирди.

Ўтган йилги фанлар бўйича рей-
тинг кўрсаткичи бўйича эгаллаган 
ўрнимиз:

- “Замонавий тиллар” (Modern 
Languages) фанлар рейтингида – 
215-ўрин;

- “Таълим ва маориф” (Education 
and Trainig) фанлар рейтингида – 
301-350-ўрин;

- “Санъат ва гуманитар фанлар” 

(Arts & Humanities) соҳавий рейтинги-
да дунёда 394-ўринни эгаллади. 

Дорилфунун ўз тарихида илк бор 
Times Higher Education (TNE) рейтин-
гига кирди. Times Higher Education 
Impact Rankings – бу универси-
тетларнинг Бирлашган Миллатлар 
Ташкилотининг Доимий тараққиёт 
мақсадлари (ДТМ) бўйича иши ба-
ҳоланадиган ягона дунёвий жадва-
ли. Рейтинг 4та кўрсаткич бўйича 
тузилади, улар: таҳлил, бошқарув, 
ахборот-тушунтириш ишлари ва ўқи-
тиш. Бултур бешинчи марта эълон 
қилинган рейтингга 112та давлатнинг 
1591та университети кирди. 

Бундан ташқари, дорилфунун 
дунёдаги энг нуфузли баҳолаш 
агентлиги – QS World University 
Rankings 2024 рейтингида 787-ўрин-
ни эгаллади. Унда 104 мамлакатдан 
1499та университет баҳоланган эди. 
Таълим даргоҳи QS World University 
Rankings 2024 эсдалик белгиси ва 
сертификатига эга бўлди. Мукофот-
ни QS Quacquarelli Symonds Прези-
денти ва таъсисчиси Нунцио Кваква-
релли университети ректори Жанар 
Темирбековага топширди. Олий 
таълим маскани 2023 йилда илк 
бор QS Sustainability Rankings 2024 
рейтингига кирди. Доимий тараққиёт 
мақсадларига эришиш йўналишида 
дунёдаги энг нуфузли университет-
лар сафига 1403та олий таълим мас-
кани кирган.

Университет бутундунё таҳлил 
агентлигининг рейтингида жаҳонда 
1151-1200-ўринни эгаллади. Осиёда 
– 362-ўрин, Қозоғистондаги ОТЮла-
ри ўртасида 8-ўринда.

МАДАНИЯТ 
МАЙДОНИДА

Аҳмад Яссавий университети – 
нафақат таълим берадиган, балки, 
маданий тадбирлар маркази ҳам-
дир. Бу ерда йил давомида 30дан 
зиёд маданий-маънавий тадбирлар, 
концертлар ва ижодий кечалар 
уюштирилиб, талабаларда катта 
таассурот қолдирди. ОТМда талаба-
лар вақтини мазмунли ўтказишлари 
учун 23та талабалар клуби фаолият 
юритмоқда.

Қизиқарли спорт мусобақалари, 
ғалабага иштиёқ, интилувчанлик – 
университетнинг шиорларидан бири. 
Дорилфунуннинг 300 нафарга яқин 
спортчиси йил давомида жаҳон, 
халқаро ва республика мусобақа-
ларида муваффақиятли иштирок 
этди. Шунингдек, ОТМ спортчилари 
Қозоғистон Республикаси олий ўқув 
юртларининг талабалари ўртасидаги 
XII ёзги универсиада ўйинларида 
муваффақиятли иштирок этишди.  
55та университетдан 3000 нафардан 
зиёд талаба қатнашган мусобақада 
А. Яссавий университетидан 150 
нафардан кўпроқ талаба иштирок 

этди ва 30та олтин, 14та кумуш, 49та 
бронза медални қўлга киритишди. 
Умумжамоа ҳисобида 2-ўринни эгал-
лаган университет талабаларининг 
ютуғи улкан муваффақият сифатида 
қабул қилинди.

2023 йилда Туркистон шаҳрида 
ўтган II Туркий универсиадасининг 
дзюдо ва эркин кураш турларидан 
университетнинг спортчи ёшлари 
юқори кўрсаткичлар намойиш этди. 
Унда қатнашган  6 спортчининг ҳам-
маси совриндор бўлди.

БИЛИМ ЧЎҚҚИЛАРИДА
Энг катта муваффақият – уни-

верситет олимлари 15та грантни 
ютиб, ОТМнинг илмий салоҳияти 
юксак эканлигини намойиш этишди. 
2023-2025 йилларга мўлжалланган 
грантларни молиялаштириш бўйича 
Миллий илмий кенгаш қарори билан 
дорилфунунимизнинг 15та грант 
лойиҳаси маъқулланди. Умумий 
молиялаштириш 1 млрд. тенгедан 
зиёдни ташкил қилиб, рекорд кўр-
саткичга эришилди. Университет-
нинг халқаро муносабатлари ҳам 
ривожланиб бормоқда. 2023 йилда 
олийгоҳ халқаро ва республика 
даражасидаги 38та университет ва 
ташкилот билан ҳамкорлик ўрнатди.

КЛИНИКА УЧУН 
МУВАФФАҚИЯТЛИ

 ЙИЛ БЎЛДИ
Университетнинг Туркистон мин-

тақасида фаолият юритаётган “Кли-
ник-ташҳис маркази”, “Ботаника 
боғи”, улкан китоб жамғармаси тўп-
ланган илмий-оммабоп кутубхонаси 
мавжуд.

Университетнинг “Клиник-ташҳис 
маркази”нинг ўтган йилги ютуқла-
ри таҳсинга лойиқ. Аҳмад Яссавий 
университети – кўп соҳали таълим 
маскани бўлиш баробарида унинг 
базасида “Клиник-ташҳис маркази” 
мавжуд мамлакатимиздаги ягона 
таълим даргоҳидир.

2023 йилда клиника ҚР Соғликни 
сақлаш вазирлигининг фармойиши-
га кўра, “2023 йилга мўлжалланган 
ташкилий-услубий ёрдам, маслаҳат-
амалий ёрдам кўрсатиш доирасида 
ва тиббий ёрдам кўрсатадиган” таш-
килотлар рўйхатига кирди.

Умуман, 2023 йил университет-
нинг Клиник-ташҳис маркази учун 
муваффақиятли бўлди. У ерда йил 
давомида халқаро маҳорат сабоқ-
лари ўтказилиб, мутахассислар хо-
рижлик шифокорлар билан тажриба 
алмашди, мамлакатимизда илгари 
амалга оширилмаган жарроҳилар 
ўтказилди. У ниверситет клиникаси 
мия қон томирларини даволашнинг 
янги услубини ўзлаштирди.

Атиргул ТАШИМ.    

БУГУНИ ГЎЗАЛ, 
КЕЛАЖАГИ ПОРЛОҚ 

ТАЪЛИМ ДАРГОҲИ
йилни муваффақиятли якунлади

Хожа Аҳмад Яссавий номидаги халқаро қозоқ-турк университети – мустақил Қозоғистон тарихидаги 
дастлабки халқаро таълим маскани. Дорилфунунда бугунги кунда 10 минг нафарга яқин талаба 162 таъ-
лим дастури бўйича таҳсил олади. Университет ўзининг 32 йиллигини таълим тизимидаги хушхабарлар 
билан қарши олиб, залворли муваффақиятларга эришмоқда.


